ԱՄՓՈՓԱԹԵՐԹ
««ԵՆԹԱԿԱՌՈՒՑՎԱԾՔՆԵՐ ՆԵՐԴՐՈՒՄՆԵՐԻ ԴԻՄԱՑ» ՕԺԱՆԴԱԿՈՒԹՅԱՆ ՏՐԱՄԱԴՐՄԱՆ ՄԻՋՈՑԱՌՄԱՆ ԻՐԱԿԱՆԱՑՄԱՆ ԱՆՀՐԱԺԵՇՏ ԲԱԶԱՅԻՆ ՊԱՀԱՆՋՆԵՐԸ, ՕԺԱՆԴԱԿՈՒԹՅԱՆ ՏՐԱՄԱԴՐՄԱՆ ԿԱՐԳԸ ԵՎ ՊԱՅՄԱՆՆԵՐԸ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. Առողջապահության նախարարություն
	10.02.2022 թ.

	
	N ԱԱ/06.1/3043-2022


	 1. Ի պատասխան 2022 թվականի փետրվարի 7-ի Ձեր N 01/33-2022 գրության` հայտնում եմ, որ ««Ենթակառուցվածքներ ներդրումների դիմաց» և «Գույք ներդրումների դիմաց» միջոցառումները և դրանց կիրառման կարգը հաստատելու մասին» ՀՀ կառավարության որոշման նախագծի վերաբերյալ Առողջապահության նախարարությունը դիտողություն և առաջարկություն չունի:
	Ընդունվել է։

	2. Կադաստրի կոմիտե
	14.02.2022 թ.

	
	N ՍԹ/1277-2022

	1. Ի պատասխան Ձեր 2022 թվականի փետրվարի 7-ի N 01/33-2022 գրության՝ հայտնում ենք, որ ««Ենթակառուցվածքներ ներդրումների դիմաց» միջոցառումը և դրա կիրառման կարգը հաստատելու մասին և «Գույք ներդրումների դիմաց» միջոցառումը և դրա կիրառման կարգը հաստատելու մասին»» ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք հետևյալ առաջարկությունները և դիտողությունները.
   1. Նախագծի N 2 հավելվածի 4-րդ կետի «Անշարժ գույքի գնահատման մասին» բառերը փոխարինել «Գնահատման գործունեության մասին» բառերով, քանի որ 2022 թվականի հուլիսի 1-ից ուժի մեջ է մտնելու ««Անշարժ գույքի գնահատման գործունեության մասին» օրենքում փոփոխություն կատարելու մասին» ՀՀ օրենքը, որով, ի թիվս այլ փոփոխությունների, փոփոխվել է նաև օրենքի անվանումը: Բացի այդ՝ նշված օրենքի դրույթներով կարգավորում է ստացել ոչ միայն անշարժ, այլև շարժական գույքի գնահատման գործունեությունը:
	




Ընդունվել է։

	   2. Նախագծի N 2 հավելվածում հստակեցնել, թե ներդրումային ծրագրի համար անհրաժեշտ պետական գույքն ինչ իրավունքով է տրամադրվում ներդրողին՝ սահմանելով, որ եթե գույքը տրամադրվում է սեփականության իրավունքով, ապա փոխանցված անշարժ գույքը համարվում է գրավադրված հօգուտ պետության մինչև ծրագրի իրագործումը: Նման կարգավորումը հնարավորություն կտա բացառելու գույքի հնարավոր օտարումը նախքան ծրագրի իրագործումը:
	Ընդունվել է։

	3. Կրթության, գիտության, մշակույթի և սպորտի նախարարություն
	15.02.2022 թ.

	
	N 01/21/3067-2022

	1) միավորել Նախագծի հավելված 1-ի «1.Միջոցառման, օժանդակության նպատակը և միջոցառման բովանդակությունը» բաժնի 1-ին և 2-րդ կետերը,
	Չի ընդունվել։
1-ին և 2-րդ կետերով տարանջատվում են միջոցառման և օժանդակության նպատակները։

	2) պարզաբանել Նախագծի հավելված 1-ի «1.Միջոցառման, օժանդակության նպատակը և միջոցառման բովանդակությունը» բաժնի 7-րդ կետի՝  «ենթակառուցվածքի կառուցման հետևանքով պատճառած վնասները» արտահայտության մեջ  ում կողմից պատճառված վնասների մասին է խոսքը,
	Ընդունվել է։

	3) Նախագծի հավելված 1-ի «1.Միջոցառման, օժանդակության նպատակը և միջոցառման բովանդակությունը» բաժնի  10-րդ կետում «Շահառուի կողմից իրակնացվելիք» բառակապակցությունը փոխել «Շահառուի կողմից նախատեսված» բառերով,
	Ընդունվել է։

	4) Նախագծի հավելված 1-ում «2. Շահառուների շրջանակը և ծրագրի գնահատման չափանիշները» բաժնի 11-րդ կետի 5-րդ ենթակետի  «ֆինանսական առողջ իրավիճակ» բառակապակցությունը շարադրել ավելի հստակ չափանիշներով,
	Ընդունվել է։

	5) Նախագծի հավելված 1-ում և 2-ում «2. Շահառուների շրջանակը և ծրագրի գնահատման չափանիշները» բաժնի «1. Տնտեսական արդյունավետության չափանիշ» կետի 2)-րդ ենթակետի իմաստը անհասկանալի է, հավանաբար բառ է դուրս մնացել տեքստից, ինչպես նաև միջին աշխատավարձային մեծությունների համար հիմք վերցնել ծրագիրն իրականացնող  մարզի ցուցանիշները,
	Մասամբ է ընդունվել։
Միջին աշխատավարձային մեծությունների համար ծրագիրն իրականացնող  մարզի ցուցանիշներ ըստ ոլորտների առկա չեն։

	6) պարզաբանել Նախագծի հավելված 1-ում «2. Շահառուների շրջանակը և ծրագրի գնահատման չափանիշները» բաժնի «1. Տնտեսական արդյունավետության չափանիշ» կետի 4)-րդ ենթակետում ցուցանիշի ժամանակահատվածը և արդյոք առկա են ցուցանիշի  սահմանված հաշվարկման մեթոդներ և վիճակագրություն,
	Ընդունվել է։

	7)  Նախագծի հավելված 1-ում «2. Շահառուների շրջանակը և ծրագրի գնահատման չափանիշները» բաժնի  «3.Տարածքային զարգացման չափանիշ» կետի 1-ին ենթակետը «Ծրագրի իրականացումը Երևանից դուրս դեպի մարզեր կտրվի առավելություն»  շարադրել «Ծրագրի իրականացումը մարզերում կտրվի առավելություն»,
	Ընդունվել է։

	8) կրկին քննարկել Նախագծի հավելված 1-ում «2. Շահառուների շրջանակը և ծրագրի գնահատման չափանիշները» բաժնի «3.Տարածքային զարգացման չափանիշ» կետի 2-րդ ենթակետը, քանի որ այն  ելակետ  չէ շահառուի համար,
	Ընդունվել է։
Եվս մեկ անգամ քննարկման արդյունքում որոշվել է պահպանել նույն ձևակերպումը։Նպատակը ծրագրի գնահատումն է և միգուցե այն ելակետ չէ շահառուի համար, սակայն քանի որ պետությունը պետք է ֆինանսավորի ենթակառուցվածքի կառուցումը, այդ տեսանկյունից նպատակահարմար է, որ ենթակառուցվածքն այլ նպատակով ևս հնարավոր լինի օգտագործել, և այդ ցուցանիշը հնարավորություն կտա երկու և ավելի ծրագրերի դեպքում պետական միջոցներն ուղղելու առավել արդյունավետ ծրագրին։

	9) վերաշարադրել Նախագծի հավելված 1-ի 13-րդ ենթակետը, քանի որ  անհասկանալի է  մեթոդաբանության գնահատումը,
	Ընդունվել է։

	10) Նախագծի հավելված 1-ի 3-րդ՝ «Շահառուների ընտրությունը» բաժնի 19-րդ կետի 4-րդ և 5-րդ  ենթակետերի  «ապացույցներով» բառերը փոխարինել «հավաստող փաստաթղթերով» բառերով,
	Ընդունվել է։

	11) մանրամասնել Նախագծի հավելված 1-ի 3-րդ՝ «Շահառուների ընտրությունը» բաժնի 19-րդ կետի 7-րդ ենթակետում նշված անհրաժեշտության հիմքերը,
	Ընդունվել է։

	12) Նախագծում օգտագործվող էներգոարդյունավետ և էներգոխնայող բառերը գրել «ա» հոդակապով:
	Ընդունվել է։

	13) Նախագծի 4-րդ կետով սահմանվում է. «Հայաստանի Հանրապետության էկոնոմիկայի նախարարին՝ սույն որոշումն ուժի մեջ մտնելուց հետո երկամսյա ժամկետում ներկայացնել առաջարկություններ «Հայաստանի Հանրապետության 2022 թվականի պետական բյուջեի մասին» օրենքում վերաբաշխում ու լրացում և  Հայաստանի Հանրապետության կառավարության 2021 թվականի դեկտեմբերի 30-ի «Հայաստանի Հանրապետության 2022 թվականի պետական բյուջեի կատարումն ապահովող միջոցառումների մասին» N 2121-Ն որոշման մեջ համապատասխան փոփոխություններ ու լրացումներ կատարելու մասին:»։, միաժամանակ հավելված 1-ի 22-րդ  և հավելված 2-ի 21-րդ ենթակետերով սահմանվում է, որ «Էկոնոմիկայի նախարարությունը դրական եզրակացությունը ստանալուց հետո երկամսյա ժամկետում մշակում է և կառավարության հաստատմանն է ներկայացնում Ծրագրին օժանդակելու համապատասխան կառավարության որոշման նախագիծ (այսուհետ՝ Որոշում)», եթե խոսքը բյուջեում վերաբաշխում կատարելու մասին որոշման նախագծի մասին է, կետերով սահմանված ժամկետները հակասում են իրար:
Միաժամանակ նախագծի հավելվածներում առկա են տեխնիկական վրիպակներ:
	Ընդունվել է։

	4. Տարածքային կառավարման և ենթակառուցվածքների նախարարություն
	22.02.2022 թ.

	
	N ԳՍ//4166-2022

	Նախագծի 1-ին կետով հաստատված N 1 հավելվածի վերաբերյալ.
1. անհրաժեշտ է հստակ սահմանել ենթակառուցվածքների ստեղծման հետ կապված պետության կողմից ցուցաբերվող օժանդակության շրջանակները, մասնավորապես՝ ճանապարհների, ջրամատակարարման, գազամատակարարման, ջրահեռացման, էլեկտրամատակարարման գծերի, ինչպես նաև անհրաժեշտության դեպքում՝ նախադպրոցական, դպրոցական օբյեկտների կառուցումը։ Հասարակական այլ կառույցների ստեղծումը Կոմիտեի կարծիքով ցանկալի է, սակայն չի կարող համարվել բավարար ենթակառուցվածքի առաջնահերթ պահանջ, քանի որ այն իր մեջ պարունակում է որոշ դեպքերում բիզնես տարրեր,
	Ընդունվել է։

	2. առաջարկում ենք պետության կողմից ցուցաբերվող օժանդակության շրջանակում ընդգրկել նաև շահառուներին քաղաքաշինական և կոմունիկացիոն սահմանափակումների վերաբերյալ տեղեկատվության տրամադրումը, ինչպես նաև քաղաքաշինական ու կոմունիկացիոն ուղիների ստեղծման գործընթացում թույլտվությունների ստացման գործընթացին օժանդակության ցուցաբերումը,
	Մասամբ է ընդունվել։
Ընդունվել է մոտեցումը, սակայն հաշվի առնելով, որ սույն միջոցառումը ենթադրում է օժանդակության տրամադրում ենթակառուցվածքի կառուցման տեսքով, հետևաբար նպատակահարմար չէ միջոցառման մեջ նախատեսել դրույթ տեղեկատվության տրամադրման կամ թույլտվությունների ստացման գործընթացի օժանդակության վերաբերյալ։ Նմանատիպ օժանդակությունները կտրամադրվեն կոնկրետ ծրագրի բնույթից ելնելով։

	3. առաջարկում ենք պետության օժանդակության շրջանակները սահմանել, ելնելով ծրագրերի իրականացման տարածքային բաշխվածությունից, մասնավորապես՝ Երևան քաղաքի և մարզերի՝ կախված ենթակառուցվածքի զարգացվածության աստիճանից, ինչպես նաև շահառուների ենթակառուցվածքին ներկայացվող հնարավոր պահանջներից,
	Մասամբ է ընդունվել։
Ընդունվել է մոտեցումը, սակայն հաշվի առնելով, որ միջոցառումը նախատեսում է աջակցության տրամադրման ընթացակարգային ընդհանուր մոտեցումներ, իսկ հետագայում յուրաքանչյուր ծրագիր առանձին դիտարկվելու է, և ըստ այդմ՝ որոշվելու է օժանդակության տրամադրման նպատակահարմարությունը, այդ ժամանակ օժանադակության տրամադրման շրջանակները նախատեսվելու են՝ ելնելով տարածքային բաշխվածությւոնից, ծրագրի համար ներկայացվող պահանջներից և այլն։ Հետևաբար, նախագծում այդ մասով որևէ դրույթ նախատեսելն այս փուլում նպատակահարմար չէ։ 

	4. 9-րդ կետի հետ կապված առաջարկում ենք մշակել ՀՀ կառավարության և շահառուի միջև կնքված պայմանագրի օրինակելի ձև և կից ներկայացնել կամ էլ սահմանել օրինակելի ձևի մշակման պահանջ,
	Ընդունվել է։

	5. 10-րդ կետի հետ կապված առաջարկում ենք առանձին կետով սահմանել այն իրավասու պետական մարմինը, որը վերահսկելու է ծրագրի համաձայն սահմանված պայմանագրային պարտավորությունների կատարումը,
	Մասամբ է ընդունվել։
22-րդ կետով նախատեսվել է, որ Կառավարությունն է սահմանելու, թե որ պետական մարմինը պետք է շահառուի հետ ստորագրի պայմանագիրը, որն էլ հանդիսանալով կողմ՝ կվերահսկի պայմանագրով նախատեսվող պարտավորությունների կատարումը։

	6. 12-րդ կետում առաջարկում ենք սահմանել դրույթ, որ աշխատանքային խմբի անհրաժեշտության դեպքում իր աշխատանքներին կարող է մասնակից դարձնել փորձագետներ, քանի որ ծրագրի գնահատման աշխատանքները կարող են նաև պահանջել խիստ մասնագիտական որակավորում ունեցող խորհրդատուների մասնակցություն,
	Ընդունվել է։

	7. 12-րդ կետը հստակեցման կարիք ունի,
	Չի ընդունվել։
Հասկանալի չէ, թե ինչ հստակեցման մասին է խոսքը։

	8. 19-րդ կետում ներկայացված տեղեկատվությունը պետք է համապատասխանի կարգի այլ կետերում սահմանված պահանջներին,
	Ընդունվել է։

	9. 20-րդ կետում նշված անճշտությունների բացակայության և առկայության դեպքում՝ պետք է կանոնակարգել հետագա գործընթացը։
	Ընդունվել է։

	Նախագծի 2-րդ կետով հաստատված N 2 հավելվածի վերաբերյալ.
1. 1-ին կետում նշված «պետական գույքի (շենք. Շինություն, հողատարածք) տրամադրման հետ կապված, հայտնում ենք, որ «տրամադրում» հասկացությունը վերացական է, կոնկրետ հասկացություն չէ և պարզ չէ թե տրամադրման հետ կապված միանշանակ ինչ նկատի ունի նախագիծ ներկայացնողը։ Ընդհանրապես, պետական սեփականություն համարվող անշարժ գույքի հետ կապված գործարքները ՀՀ քաղաքացիական օրենսգրքի, ՀՀ հողային օրենսգրքի և «Պետական գույքի կառավարման մասին» ՀՀ օրենքի համաձայն բաժանվում են 2 խմբի, առաջինը դա գույքի օգտագործման իրավունքի (վարձակալություն, անհատույց օգտագործում) տրամադրման, իսկ երկրորդը՝ սեփականության իրավունքի փոխանցման (մասնավորեցում, օտարում) գործարքներն են։  Վերջինս կարող է լինել հատուցելի և անհատույց։ Այլ կերպ, ներկայումս գույքի նկատմամբ սեփականության իրավունքի փոխանցումն իրականացվում է առուվաճառքի, անհատույց փոխանցման, նվիրատվության, նվիրաբերության և փոխանակության միջոցով։ Տվյալ դեպքում սահմանված չէ թե պետական անշարժ գույքն ի՞նչ եղանակով է տրամադրվում շահառուին։ Թեպետ նախագծի բովանդակությունից կարելի է ենթադրել, որ պետական գույքը շահառուին տրամադրվում է սեփականության իրավունքի անհատույց փոխանցման միջոցով, Կոմիտեն նման մոտեցմանը համամիտ չէ,
	Մասամբ է ընդունվել։
Նախագծում հստակեցվել է, որ գույքը տրամադրվում է անհատույց, սեփականության իրավունքով։

	[bookmark: _Hlk105571653]2. հարկ է նշել, որ վերը նշված եղանակներով պետական անշարժ գույքի սեփականության իրավունքի և օգտագործման իրավունքի փոխանցման գործընթացները հստակ կանոնակարգված են ՀՀ հողային օրենսգրքի և «Պետական գույքի կառավարման մասին» ՀՀ օրենքով։ Հետևաբար ներկայացված «Գույք ներդրումների դիմաց» միջոցառումն անհրաժեշտ է իրականացնել գործող օրենսդրական դաշտի սահմաններում և առուվաճառքի միջոցով պետական գույքի օտարման արդյունքում՝ շահառուի կողմից անշարժ գույքի նկատմամաբ սեփականության իրավունքի գրանցումից հետո ներդրումային ծրագրին աջակցությունն իրականացնել նախագծի 1-ին կետով հաստատվող N 1 հավելվածի համաձայն։ Կոմիտեն նման մոտեցումը համարում է կիրառելի և ճիշտ։ Հակառակ դեպքում՝ անհրաժեշտ է համապատասխան փոփոխություններ կատարել գործող օրենսդրության մեջ, մասնավորապես «Պետական գույքի կառավարման մասին» ՀՀ օրենքում և դրա կիրարկումն ապահովող ՀՀ կառավարության նորմատիվային որոշումներում։
	Ընդունվել է։


	Միաժամանակ հայտնում ենք, որ «Պետական գույքի կառավարման մասին» ՀՀ օրենքի 22-րդ հոդվածի համաձայն` Պետական գույքը հրապարակային սակարկություններով օտարման ներկայացնելիս՝ ընտրվում է մրցույթով վաճառքի եղանակը, եթե գնորդը գույքի սեփականության իրավունքը ձեռք բերելու հետ մեկտեղ գույքի օգտագործման արդյունավետության բարձրացման նպատակով գործարար ծրագրին համապատասխան պետք է ստանձնի որոշակի պարտավորություններ, իսկ պետական գույքն օտարվում է ուղղակի եղանակով նաև գործարար (ներդրումային) ծրագիր ներկայացրած նախօրոք հայտնի գնորդին: ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշմամբ հաստատված հավելվածի 101-րդ կետով Կոմիտեն ևս նախաձեռնել է բարենպաստ ներդրումային միջավայր ստեղծելու և պետական գույքի արդյունավետությունը բարձրացնելու նպատակով 1 մլրդ ՀՀ դրամ և ավել գնահատված արժեքով և ներդրումային հետաքրքրություն ունեցող առնվազն տասը միավոր անշարժ գույքի վերաբերյալ համապատասխան փաստաթղթերի հավաքագրում և օտարման գործընթացի կազմակերպում:
	Ընդունվել է։

	Հայտնում ենք նաև, որ ներկայացված նախագծի վերնագիրն անհրաժեշտ է համապատասխանեցնել ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902- Լ որոշմամբ հաստատված հավելված N 1-ի «Էկոնոմիկայի նախարարություն» բաժնի 3.7-րդ և 3.8-րդ կետերով նախատեսված միջոցառումների վերնագրերին։
	Ընդունվել է։

	5. Բարձր տեխնոլոգիական արդյունաբերության նախարարություն
	22.02.2022 թ.

	
	N 01/13.1/1133-2022

	1) Ներկայացված 2 ծրագրերում էլ  «Շահառուների շրջանակը և ծրագրի գնահատման չափանիշները» բաժնում առկա է հետևյալ կետը.
«Ունի՝ առնվազն հինգ տարվա  փորձառություն արտադրության և/կամ ծառայությունների կազմակերպման ոլորտում, ներդրողի/ընկերության կառավարման և ֆինանսական առողջ իրավիճակ, եթե նույնիսկ դա գործունեության այլ ոլորտի փորձառություն է, որը վերոհիշյալ ոլորտում չի կիրառվելու»:
Ներկայացված ձևակերպումից պարզ չէ, արդյոք  խոսքը միայն ռեզիդենտ կազմակերպությունների մասին է, թե ոչ: Եթե այո, խնդրում ենք դիտարկել արտերկրյա հեղինակավոր ներդրողների նկատմամբ կիրառվող հավանական անհավասար պայմանների ստեղծման հավանականության խնդիրը։
	Մասամբ է ընդունվել։
Նշված կետում ներկայացված ձևակերպումը վերաբերում է և՛ ռեզիդենտին, և՛ ոչ ռեզիդենտին, քանի որ ծրագիրն իրականացնողը պետք է լինի ռեզիդենտ, իսկ ներդրողը կարող է լինել ոչ ռեզիդենտ։

	2) «Գույք ներդրումների դիմաց» միջոցառման կիրառման կարգից պարզ չէ՝ արդյո՞ք գույքը տրամադրվում է սեփականության իրավունքով, թե՞ վարձակալական հիմունքներով: Առաջարկում ենք դիտարկել Ծրագրի հաստատման պարագայում ընկերությանը գույքը նախապես երկարաժամկետ անհատույց հիմունքներով օգտագործման տրամադրելու հնարավորությունը, իսկ Ծրագրի բարեհաջող իրականացումից հետո այն սեփականության իրավունքով ընկերությանը փոխանցելու հնարավորությունը:
	Ընդունվել է։


	3) Առաջարկում ենք Հավելված 1-ի 2-րդ կետում ավելացնել «հեռահաղորդակցման» բառը։
	Ընդունվել է։

	4) «Գույք ներդրումների դիմաց» միջոցառման դեպքում պարզ չէ, թե ինչպես են հայտերը քննվում։ Մասնավորապես՝ նշվում է, որ հայտ ներկայացրած մասնակիցների շրջանում առավել բարձր միավորներ վաստակած ծրագրին են հավանություն տալիս։ Արդյո՞ք, դա նշականակում է, որ ընտրությունը լինելու է միևնույն գույքի նկատմամբ հայտ ներկայացրած մասնակիցների շրջանում։
	Ընդունվել է։

	5) Հստակ ներկայացված չէ, թե ինչ մեխանիզմներ են գործում, եթե ներդրումային ծրագիրը ոչ արդյունավետ է իրականացվում։ Հստակ չէ նաև, թե ինչպես է գնահատվում իրականացված ծրագրերի արդյունավետությունը։ Արդյո՞ք, բավարար է միայն վճարած հարկերի գումարով գնահատումն իրականացնել։ Այլ կերպ ասած, ռիսկերի կառավարման մեխանիզմները 2 միջոցառումների դեպքում էլ բարելավման կարիք ունեն։
	Մասամբ է ընդունվել։
Նախատեսված է, որ ներդրումային ծրագրի իրականացման համար Շահառուի և Կառավարության միջև կնքվում է համապատասխան պայմանագիր, հետևաբար դրանով սահմանվելու են այն կետերը, ինչը հնարավորություն կտա գնահատել ծրագրի կատարման ընթացքը։

	6) Հայտերի գնահատման դեպքում առաջարկվում է դիտարկել կշիռներ կիրառելու տարբերակը։ Որոշ չափանիշներ առավել կարող են ավելի կարևոր լինել, քան մյուսները։
	Մասամբ է ընդունվել։
Ըստ էության, սույն միջոցառումով սահմանվում են գնահատման չափանիշները, իսկ գնահատման մեթոդաբանությունը հաստատվելու է նախագծով ամրագրված՝ համատեղ հրամանով, ինչով էլ կսահմանվեն համապատասխան կշիռները։

	7) «Ենթակառուցվածքներ ներդրումների դիմաց» միջոցառման դեպքում հետևյալ չափանիշը՝ «2) նպատակահարմար  է, որ նախատեսվող ենթակառուցվածքը հնարավորություն ստեղծի բացի Ծրագրի իրականացման նպատակով օգտագործումից այլ նպատակով օգտագործելու», կարող է դիտարկվել որպես շահառուներին ներկայացվող հավելյալ պայման՝ ենթակառուցվածքային ներդրումներից ստացվող օգուտը առավելագույնի հասցնելու նպատակով։
	Չի ընդունվել։
Սա ծրագրի գնահատման նախապայման է և նախատեսված է նրա համար, որ պետական միջոցների օգտագործումը լինի հնարավորինս արդյունավետ։ Մասնավորապես, եթե առկա են մեկից ավելի ծրագրեր, սակայն առկա միջոցները բավարարում են ոչ բոլորի իրականացման համար, ապա տարածքային զարգացման չափանիշի տեսանկյունից նախապատվություն կտրվի այն ծրագրին, որի դեպքում նախատեսվող ենթակառուցվածքը կարող է օգտագործվել այլ նպատակներով, մասնավորապես՝ օրինակ տվյալ համայնքի համայնքային նշանակության խնդիրների լուծման նպատակով։  

	6. Շրջակա միջավայրի նախարարություն
	24.02.2022 թ.

	
	N 1/01.8/1460-2022 

	Նախագծով ներկայացված հավելվածներով սահմանվում են պետական օժանդակության տրամադրման նպատակով ներդրումային ծրագրի գնահատման չափանիշներ, այդ թվում՝ բնապահպանական չափանիշներ։ Մինչդեռ, ներկայացված չափանիշների հիման վրա բնապահպանական գնահատումը չի կարող հիմք հանդիսանալ ներդրումային ծրագրի իրականացման և օժանդակության տրամադրման հետ կապված հարաբերությունները սահմանող Կառավարության և շահառուի միջև պայմանագրի կնքման համար։ 
Ելնելով վերոգրյալից՝ հարկ է նշել, որ ներկայացված մոտեցումը ռիսկային է, և իրատեսական չէ խիստ ընդհանրական չափանիշների հիման վրա իրականացնել  բնապահպանական գնահատում, ինչը կարող է էականորեն տարբերվել «Շրջակա միջավայրի վրա ազդեցության գանհատման և փորձաքննության մասին» օրենքով սահմանված կարգով իրականացված փորձաքննության և գնահատման արդյունքներից։
	
Ընդունվել է։
Նախագծով բնապահպանական չափանիշների հիման վրա գնահատումը բացառապես տարբեր ներդրումային ծրագրերի միջև համեմատական տանելու համար է և չի փոխարինելու ՇՄԱԳ-ի մասով օրենսդրությամբ սահմանված գործընթացին։

	7. Քաղաքաշինության կոմիտե
	24.02.2022 թ.

	
	N 01/21/1629-2022

	Ուսումնասիրելով ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված 3.8 կետի վերաբերյալ «Ենթակառուցվածքներ ներդրումների դիմաց» միջոցառումը և դրա կիրառման կարգը և «Գույք ներդրումների դիմաց» միջոցառումը և դրա կիրառման կարգը հաստատելու մասին» Հայաստանի Հանրապետության կառավարության որոշման նախագիծը հայտնում ենք, որ Հայաստանի Հանրապետության քաղաքաշինության կոմիտեն առաջարկություններ և դիտողություններ չունի:
	


Ընդունվել է։

	8. Պետական եկամուտների կոմիտե
	03.03.2022 թ.

	
	N 01/3-4/14375-2022

	Հաշվի առնելով այն հանգամանքը, որ «Ենթակառուցվածքներ ներդրումների դիմաց» և «Գույք ներդրումների դիմաց» միջոցառումները նախատեսված են Որոշմամբ հաստատված հավելվածի 1-ի «Էկոնոմիկայի նախարարություն» բաժնի 3.7-րդ և 3.8-րդ կետերով՝ առաջարկում ենք, նախագծի նախաբանում հղում կատարել նաև 3․7-րդ կետին։
	Ընդունվել է։




	9. Ֆինանսների նախարարություն
	07.03.2022 թ.

	
	N 01/8-4/3652-2022

	1. Նախագծի N 1 հավելվածով հաստատվող «Ենթակառուցվածքներ ներդրումների դիմաց» միջոցառման  նպատակն է ՀՀ տարածքում մասնավոր հատվածի ներդրումների խրախուսումը, դրանց համար ստեղծելով բարենպաստ պայմաններ, մասնավորապես օժանդակել մասնավոր հատվածին, իր կողմից իրականացվող ներդրումային ծրագրի (այսուհետ՝ Ծրագիր) տարածքում, ապահովելով անհրաժեշտ ենթակառուցվածքներ, ինչը կնպաստի Ծրագրի կենսունակությունը (օրինակ, ներդրումային ենթածրագրերի մոտակայքում գտնվող հասարակական կառույցներ, ճանապարհներ/մայթեր, ջուր/ջրահեռացում, հաղորդակցություն և այլն): Միաժամանակ հիմնավորման մեջ նշվում է, որ նախագծի ընդունումը հնարավորություն կտա համապատասխան պետական աջակցության միջոցով տարեկան ներգրավել ավելի քան 100 մլն ԱՄՆ դոլարի չափով ներդրումներ, որի առավելագույնը 20 տոկոսի չափով պետությունը պետք է կառուցի ենթակառուցվածքներ: 
Այս կապակցությամբ հայտնում ենք, որ Նախագծի ընդունումը առաջացնում է հարկաբյուջետային ռիսկեր: Մինչդեռ, ըստ ՀՀ ՖՆ գնահատականների, միջնաժամկետում հարկաբյուջետային տարածքը նույնիսկ չի բավարարում ՀՀ կառավարության ծրագրից բխող առաջնահերթ միջոցառումների ամբողջական ֆինանսավորման համար:
Բացի այդ, չի նկարագրվում, թե տարվա կտրվածքով ինչպիսի՞ սխեմայով է այս գործընթացը ներառվելու հանրային ներդրումների կառավարման և բյուջետային գործընթացներում:
Հաշվի առնելով վերոգրյալը՝ առաջարկում ենք քննարկել միջոցառումների ֆինանսավորման հայտերը յուրաքանչյուր տարվա բյուջետային գործընթացների շրջանակներում ՀՀ ֆինանսների նախարարություն ներկայացնելու վերաբերյալ դրույթը Նախագծով սահմանելու հնարավորության հարցը, ըստ այդմ Նախագծից հանելով 4-րդ՝ միջոցառումների ֆինանսավորման նպատակով ՀՀ 2022թ-ի պետական բյուջեի վերաբաշխման վերաբերյալ կետը, կամ Ծրագրի իրականացումը քննարկել ծախսերի առաջնահերթությունների վերանայման կամ դրանց վերաբաշխման միջոցով:
	Ընդունվել է։

	2. Նախագծի 3-րդ կետում՝ սահմանվում է, որ միջոցառումների ֆինանսավորման լիազոր մարմինը ՀՀ ֆինանսների նախարարությունն է: Հաշվի առնելով, որ բյուջեների կատարման կարգը սահմանող ընթացակարգերով նմանատիպ սահմանում չի նախատեսվում, առաջարկում ենք Նախագծից հանել այդ դրույթը:
	Ընդունվել է։

	3. N 1 հավելվածի 4-րդ կետում նշվում է, որ պետության կողմից կառուցվող ենթակառուցվածքի արժեքը չի կարող գերազանցել Ծրագրի ընդհանուր ներդրումների արժեքի 20 տոկոսը: Այստեղ պարզաբանման կարիք ունի թե ինչպիսի հաշվարկների հիման վրա է նախանշվել 20 տոկոս սահմանային շեմը, քանի որ ՀՀ կառավարության 18.11.2021թ․N 1902-Ն որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրում սույն միջոցառման համար պետության կողմից ենթակառուցվածքների կառուցումը նախատեսված է ընդհանուր ներդրումների արժեքի 10 տոկոսի չափով: Բացի այդ առաջարկում ենք հավելվածի 1-ին բաժնում ներկայացնել ենթակառուցվածք հասկացության սահմանումը, քանի որ 1-ին կետում ենթակառուցվածքներ են դիտվում նաև հասարակական կառույցները, հեռահաղորդակցությունը, մինչդեռ 2-րդ կետում վերջինները բացակայում են։
	Մասամբ է ընդունվել։
Ենթակառուցվածք հասկացության մասով նախագծում կատարվել են անհրաժեշտ փոփոխություններ։
Ինչ վերաբերում է Ներդրումային ծրագրի ընդհանուր ներդրումների արժեքի 20 տոկոսին, ապա նախագծում այն փոփոխվել է՝ ձևակերպվելով մինչև 20 տոկոս՝ հաշվի առնելով տարբեր ներդրումային ծրագրերի բնույթը և ծավալները։

	4. N 1 հավելվածի 7-րդ կետի համաձայն՝ Շահառուի կողմից Ծրագրի չիրականացման արդյունքում վերջինս փոխհատուցում է կառավարության կողմից ենթակառուցվածքի կառուցման նպատակով տվյալ պահի դրությամբ կատարված ծախսերը և ենթակառուցվածքի կառուցման հետևանքով պատճառած վնասները, սակայն չի հստակեցվում ում սեփականությունն է համարվելու ինչպես անավարտ ենթակառուցվածքը, այնպես էլ չիրականացված Ծրագրի ընթացքում Շահառուի կողմից ձևավորած կառուցվածքները  (պետության թե շահառուի)։
	Ընդունվել է։

	5. Շահառուների շրջանակը հստակեցնելու նպատակով նույն հավելվածի 11-րդ կետի 2-րդ ենթակետում նշվում է, որ Ծրագիրը պետք է միտված լինի արտադրության կամ ծառայությունների կազմակերպմանը: Նշված կետում առաջարկում ենք հստակեցնել, մանրամասնել արտադրության, ծառայությունների տարատեսակները՝ ըստ տնտեսական գործունեության դասակարգումների: Մասնավորապես. առևտրի և խաղատների կազմակերպման ոլորտները արդյո՞ք ընդգրկվում են վերոնշյալ բնագավառում:
	Չի ընդունվել։
Ըստ տնտեսական գործունեության տեսակների դասակարգումը նպատակահարմար չէ, քանի որ յուրաքանչյուր ներդրումային ծրագիր դիտարկվելու է առանձին-առանձին. եթե ծրագիրը լինի ոչ նպատակահարմար, այն կմերժվի։

	6. Խմբագրման անհրաժեշտություն ունի 12-րդ կետի 1-ին մասի 2-րդ ենթակետը, քանի որ լիարժեք չի ընկալվում Ծրագրի իրականացման արդյունքում ստեղծված աշխատատեղերի մասով տրվող միջին աշխատավարձի չափի վերաբերյալ սահմանումը:
Միաժամանակ, նույն կետի 3-րդ ենթակետում անհրաժեշտ է սահմանել Ծրագրի ժամկետ/ավարտ հասկացությունը, քանի որ որպես ծրագրի տնտեսական արդյունավետության չափանիշ նշվում է, որ մինչև Ծրագրի ավարտը Ընկերության կողմից վճարած հարկրերի գումարը պետք է առնվազն 50 տոկոսով ավել լինի ենթակառուցվածքների կառուցման համար կատարված ծախսերից: Այս դեպքում հնարավոր է, որ Ներդրողը ներկայացնի բավականին երկար ժամանակահատվածի հաշվարկ: Կարծում ենք, նաև, որ հաշվարկներում պետք է ներառվեն միայն Ծրագրի արդյունքում ավելացվող հարկերը՝ այլ ոչ թե ներդրողի գործունեության ընթացքում նախքան ծրագրի մեկնարկը միջին հարկային վճարումները:
12-րդ կետի 4-րդ ենթակետում որպես Ծրագրի տնտեսական արդյունավետության չափանիշ նշվում է նաև, որ Ծրագիրը պետք է ունենա տվյալ գործունեության տեսակի համար արտադրողականության միջին հանրապետական ցուցանիշից ավելի բարձր ցուցանիշ: 
Այստեղ անհասկանալի է, թե այդ ցուցանիշը որ ժամանակահատվածին է վերաբերում՝ Ծրագրի մեկնարկմաˆն, թե իրականացման որևէ տարվան:
	Ընդունվել է։


Ընդունվել է։







Ընդունվել է։


	7. N 1 հավելվածի 12-րդ կետի 2-րդ մասի 1-ին ենթակետում, որպես բնապահպանական համապատասխանության չափանիշ նշվում է էներգոարդյունավետ և էներգոխնայող տեխնոլոգիաների կիրառումը, սակայն չի հստակեցվում, թե ոˆր չափորոշիչներով և ինչպե՞ս է սահմանվելու, թե որոնք են համարվում էներգոխնայող տեխնոլոգիաներ:
	Ընդունվել է։

	8. Նույն կետի 4-րդ մասի 1-ին ենթակետում որպես շահառուի կենսունակության չափանիշ նշվում է Շահառուի ֆինանսական կայունությունը, մասնավորապես. նախորդ երեք տարիներին շրջանառության ծավալը, վճարած հարկերը, պարտավորությունները և այլն:  
Այստեղ նպատակահարմար է հստակեցնել ցուցանիշների շրջանակը և ամրագրել թե որքան պետք է լինի վերոնշյալ ցուցիչների նվազագույն շեմը:
	Ընդունվել է։

	9. N 1 հավելվածի 19-րդ կետի 2-րդ ենթակետում անհրաժեշտ է հստակ սահմանել «ենթակառուցվածքներ» հասկացությունը և խմբագրել «և հարակից այլ ենթակառուցվածքներ» արտահայտությունը: 3-րդ ենթակետում շահույթ/վնասի մասին հաշվետվություններից բացի նպատակահարմար է ընդգրկել նաև հաշվապահական հաշվեկշռի վերաբերյալ տեղեկությունները:
	Ընդունվել է։

	10. N 1 հավելվածի 22-րդ կետում՝ Էկոնոմիկայի նախարարության կողմից մշակվող Ծրագրին օժանդակելու համապատասխան կառավարության որոշման նախագծում նպատակահարմար է ներառել նաև Շահառուի հետ կնքվելիք համապատասխան Պայմանագրի օրինակելի ձևը:
	Ընդունվել է։

	11. N 1 հավելվածի 25-րդ կետում նշվում է, որ ենթակառուցվածքի համար նախատեսված գումարի չափով երաշխիքը նվազեցվում է Ծրագրի ավարտին Պայմանագրի կողմ հանդիսացող պետական մարմնի և Շահառուի միջև կնքված վերջնական արձանագրության հիման վրա։ Սակայն չի հստակեցվում թե կառուցված ենթակառուցվածքը հետագայում ում կողմից է շահագործվելու, այդ թվում պահպանման և շահագործման ծախսերի կատարման առումով։
	Ընդունվել է։
Քանի որ ամրագրվել է, որ ենթակառուցվածքի սեփականատերը հանդիսանում է պետությունը, հետևաբար վերջինս էլ հոգալու է դրա պահպանման և շահագործման հետ կապված ծախսերը։

	12. Առաջարկում ենք Նախագծին N 2 հավելվածում նույնպես կատարել համապատասխան փոփոխություններ այն դրույթներում, որոնք կրկնում են N 1 հավելվածում:
	Ընդունվել է։

	10. Արդարադատության նախարարություն
	09.03.2022 թ.

	
	N /27.3/9389-2022

	1. «Ենթակառուցվածքներ ներդրումների դիմաց» միջոցառումը և դրա կիրառման կարգը և «Գույք ներդրումների դիմաց» միջոցառումը և դրա կիրառման կարգը Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում որպես լիազորող նորմ հղում է կատարվել ՀՀ կառավարության 2021 թվականի նոյեմբերի 18-ի թիվ 1902-Լ որոշմամբ հաստատված հավելված 1-ի «Էկոնոմիկայի նախարարություն» բաժնի 3.8-րդ կետին: Այս կապակցությամբ հարկ է նկատի ունենալ, որ նշված կետը վերաբերում է ենթակառուցվածքներ ներդրումների դիմաց ծրագրի հաստատմանը, մինչդեռ՝ Նախագծով նախատեսվում է հաստատել «Ենթակառուցվածքներ ներդրումների դիմաց» միջոցառումը և դրա կիրառման կարգը և «Գույք ներդրումների դիմաց» միջոցառումը և դրա կիրառման կարգը: Նշվածը հաշվի առնելով՝ անհրաժեշտ է Նախագծի նախաբանում հղում կատարել նաև վերոնշյալ հավելվածի 3.7-րդ կետին, ինչպես նաև Նախագծի ողջ տեքստում «միջոցառում» բառը համապատասխան հոլովաձևերով փոխարինել «ծրագիր» բառով համապատասխան հոլովաձևերով:
	Ընդունվել է։

	2. Հավելված 1-ի 5-րդ կետի համաձայն՝ ծրագրի իրականացման սկզբից շահառուն տրամադրում է համապատասխան երաշխիք (բանկային և այլ) ծրագրի ընդհանուր ներդրումների արժեքի չափով, որը հետագայում նվազեցվում է ծրագրի իրականացման ընթացքին (ժամանակացույց) և կատարված ներդրումների չափին համարժեք:  Հավելված 1-ի 24-րդ կետի համաձայն՝ երաշխիքը նվազեցվում է կիսամյակային կտրվածքով իրականացված ներդրումներին համապատասխան, ինչն ամրագրվում է պայմանագրի կողմ հանդիսացող պետական մարմնի և շահառուի միջև կնքված միջանկյալ արձանագրությամբ, բայց ոչ ավելի, քան ենթակառուցվածքի համար նախատեսված գումարը:
Այս կապակցությամբ հարկ է նկատի ունենալ Քաղաքացիական օրենսգրքի 383-րդ հոդվածը, համաձայն որի՝ երաշխիք տված անձը (բանկը, այլ վարկային հաստատությունը կամ ապահովագրական կազմակերպությունը) այլ անձի (պրինցիպալի) խնդրանքով գրավոր պարտավորություն է ստանձնում պրինցիպալի պարտատիրոջ (բենեֆիցիարի) հանդեպ, երաշխիքով ստանձնած պարտավորության պայմաններին համապատասխան, բենեֆիցիարին վճարել դրամական գումար` վերջինիս կողմից գրավոր պահանջ ներկայացնելիս:
Գտնում ենք հստակեցման կարիք ունի՝ արդյոք նշված կարգավորմամբ նախատեսված երաշխիքը ենթադրում է Քաղաքացիական օրենսգրքի 383-րդ հոդվածով նախատեսված երաշխիքը, թե՝ ոչ: Եթե այո, ապա՝ երաշխիքների նվազեման վերաբերյալ միջանկյալ արձանագրությունը միայն պայմանագրի կողմ հանդիսացող պետական մարմնի և շահառուի միջև կազմելը անհրաժեշտ է վերանայել: Նույն դիտողությունը վերաբերում է Հավելված 2-ի 23-րդ կետին:
	Ընդունվել է։

	3. Հավելված 1-ի 9-րդ կետի «սահմանվում են» բառերն անհրաժեշտ է փոխարինել «կարգավորվում են» բառերով: Նույն դիտողությունը վերաբերում է Նախագծի 2-րդ կետով հաստատված Հավելված 2-ի (այսուհետ՝ Հավելված 2) 8-րդ կետին:
	Ընդունվել է։

	4. Հավելված 1-ի 9-րդ կետի համաձայն՝ ծրագրի իրականացման և օժանդակության տրամադրման հետ կապված հարաբերությունները սահմանվում են Կառավարության և Շահառուի միջև կնքված պամանագրով, մինչդեռ՝ Հավելված 1-ի 10-րդ, 17-րդ, 23-րդ, 24-րդ և 25-րդ կետերով կարգավորումները վերաբերում են պետական մարմնի և շահառուի միջև կնքվող պայմանագրին: Նշվածը հաշվի առնելով՝ անհրաժեշտ է կարգավորումները համապատասխանեցնել միմյանց՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասը, համաձայն որի՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները: Նույն դիտողությունը վերաբերում է Հավելած 2-ի 8-րդ կետին, որով նախատեսված կարգավորումը հակասում է նույն հավելվածի 9-րդ, 16-րդ, 22-րդ, 23-րդ և 24-րդ կետերին:
	Ընդունվել է։

	5. Հավելված 1-ի 11-րդ կետի 2-րդ և 5-րդ ենթակետերում «ծառայությունների կազմակերպում» բառերը համապատասխան հոլովաձևերով անհրաժեշտ է փոխարինել «ծառայությունների մատուցում» բառերով համապատասխան հոլովաձևերով:
	Ընդունվել է։

	6. Հավելված 1-ի 12-րդ կետի ձևակերպումն անհրաժեշտ է խմբագրել՝ նկատի ունենալով, որ նախատեսված ձևակերպման արդյունքում՝ չափանիշները վերաբերում են Կառավարության կողմից անհատական կազմը հաստատելուն, մինչդեռ, ենթադրվում է, որ նախատեսված չափանիշները պետք է հաշվի առնվեն ծրագրի գնահատման ժամանակ: Բացի այդ, նշված կետն ըստ էության լիազորող նորմ է ՀՀ կառավարության համար, մասնավորապես՝ գնահատող խմբի անհատական կազմ հաստատելու համար: Այս կապակցությամբ անհրաժեշտ է նկատի ունենալ «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետը, համաձայն որի՝ անհատական իրավական ակտը` նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց: Տվյալ դեպքում, Նախագիծը նախատեսվում է ընդունել ներքին (լոկալ) բնույթի իրավական ակտի տեսքով, հետևաբար դրանով սահմանված լիազորող նորմի հիման վրա անհատական իրավական ակտ ընդունել հնարավոր չէ: Նշվածը հաշվի առնելով՝ կարգավորումն անհրաժեշտ է վերանայել: 
Բացի այդ, անհրաժեշտ է Հավելված 1-ի 12-րդ կետի համարակալումը վերանայել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, համաձայն որի՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
Վերոնշյալ դիտողությունները վերաբերում են նաև Հավելված 2-ի 11-րդ կետին:
	Ընդունվել է։

	7. Հավելված 1-ի 12-րդ կետի 2-րդ ենթակետի 4-րդ պարբերության «բացառիկ գեղագիտական արժեք» ձևակերպումն ունի վերանայման կարիք՝ նկատի ունենալով, որ «Բնության հատուկ պահպանվող տարածքների մասին» օրենքով նման ձևակերպում չի կիրառվում:
	Ընդունվել է։

	8. Հավելված 1-ի 13-րդ կետն ըստ էության համատեղ հրամանի ընդունման լիազորող նորմ է, որի նախատեսվումը  ներքին (լոկալ) բնույթի իրավական ակտով՝ խնդրահարույց է: Բացի այդ, «գնահատման մեթոդաբանությունը գնահատվում է» ձևակերպումն ունի խմբագրման կարիք: Ենթադրվում է՝ համատեղ հրամանով պետք է հաստատվի գնահատման մեթոդաբանությունը, ինչի հիման վրա իրականացվի գնահատումը: Նույն դիտողությունը վերաբերում է նաև Հավելված 2-ի 12-րդ կետին:
	Ընդունվել է։

	9. Հավելված 1-ի 14-րդ կետի համաձայն՝ շահառուների ընտրությունն իրականացվում է երկու փուլով. նախնական՝ ծրագրի գնահատման միջոցով և վերջնական՝ դրական գնահատական ստացած ծրագրերի ընտրության միջոցով՝ կախված Կառավարության քաղաքականության առաջնահերթություններից, սեփական ֆինանսավորման և Կառավարությունից ստացված ներդրումների հարաբերակցությունից:  Գտնում ենք՝ անհրաժեշտ է հստակեցնել, թե որն է համարվում դրական գնահատական, ինչպես է իրականացվելու ընտրությունը: Նույն դիտողությունը վերաբերում է նաև Հավելված 2-ի 13-րդ կետին:
	Մասամբ է ընդունվել։
Նախագծով նախատեսվում է, որ այդ հարցերը կամրագրվեն համապատասխան մեթոդաբանությունով։

	10. Հավելված 1-ի 15-րդ կետի համաձայն՝ ծրագրերի իրականացումը կապահովվի՝ առաջնահերթությունը տալով առավել բարձր միավորներ վաստակած ծրագրերին: Գտնում ենք՝ հստակեցման կարիք ունի՝ ինչ ծրագրերի իրականացմանն է կարգավորումը վերաբերում՝ նկատի ունենալով, որ Նախագիծը վերաբերում է միջոցառում հաստատելուն: Բացի այդ, վերանայման կարիք ունի «առավել բարձր միավորներ վաստակած» ձևակերպումը՝ նկատի ունենալով, որ Հավելված 1-ի 14-րդ կետը վերաբերում է դրական գնահատական ստացած ծրագրերին և միավորների վերաբերյալ կարգավորում Հավելված 1-ով նախատեսված չէ: Նույն դիտողությունը վերաբերում է նաև Հավելված 2-ի 14-րդ կետին:
	Ընդունվել է։

	11. Հավելված 1-ի 18-րդ կետում առաջարկում ենք հստակեցնել՝ ինչ եղանակներով կարող են շահառուները ներկայացնել հայտ: Նույն դիտողությունը վերաբերում է նաև Հավելված 2-ի 17-րդ կետին:
	Ընդունվել է։

	12. Հավելված 1-ի 19-րդ կետի 7-րդ ենթակետն անհրաժեշտ է համապատասխանեցնել «Նորմատիվ իրավական ակտերի մասին» օրենքի 10-րդ հոդվածի 2-րդ մասին համաձայն որի՝  նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ: Անհրաժեշտության դեպքերում հայերեն հապավումների կամ տերմինների հետ փակագծերում կարող են կիրառվել նաև լատիներեն կամ օտարալեզու հապավումներ կամ տերմիններ:
	Ընդունվել է։

	13. Հավելված 1-ի 20-րդ կետի համաձայն՝ Հայաստանի Հանրապետության էկոնոմիկայի նախարարությունը հայտն ստանալուց հետո 2 աշխատանքային օրվա ընթացքում ուսումնասիրում է ներկայացված փաստաթղթերը և անճշտությունների բացակայության դեպքում ներկայացնում է Խմբին: Այս կապակցությամբ հարկ է նկատի ունենալ, որ Հավելված 1-ով անհրաժեշտ փաստաթղթերի վերաբերյալ կարգավորում նախատեսված չէ, իսկ Հավելված 1-ի 19-րդ կետի համաձայն՝ հայտին կից ներկայացվում է ծրագիրը և տեղեկատվություն անհրաժեշտ ենթակառուցվածքների վերաբերյալ: Բացի այդ, նշված կետով կարգավորված է միայն այն դեպքը երբ անճշտություններ առկա չեն, մինչդեռ՝ գտնում ենք, որ անհրաժեշտ է նախատեսել համապատասխան ընթացակարգ նաև անճշտությունների առկայության դեպքերի համար: Նույն դիտողությունները վերաբերում են նաև Հավելված 2-ի 19-րդ կետին:
	Ընդունվել է։

	14. Հավելված 2-ի 10-րդ կետի 5-րդ ենթակետում «կառավարման և ֆինանսական առողջ իրավիճակ» ձևակերպումն ունի վերանայման կարիք՝ պարզ չէ, թե որն է կառավարման առողջ իրավիճակը:
	Ընդունվել է։

	15. Հավելված 2-ի 18-րդ կետի համարակալումն անհրաժեշտ է վերանայել:
	Ընդունվել է։

	11. Վարչապետի աշխատակազմի իրավաբանական վարչություն
	13.04.2022 թ.

	
	N 02/08.1/11521-2022

	Նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Մասնավորապես՝ Սահմանադրության 146-րդ հոդվածին և Արդյունաբերական քաղաքականության մասին ՀՀ օրենքին արված հղումները չեն կարող լիազորող նորմեր հանդիսանալ: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Հարկ է նաև նշել, որ նախագծով նախատեսվում են պետական սեփականություն համարվող գույքի՝ սեփականության իրավունքով տրամադրման վերաբերյալ դրույթներ, շահառուների շրջանակ և այլն, սակայն հարկ է նկատի ունենալ, որ վերջիններիս հետ կապված հարաբերությունները օրենքի կարգավորման առարկա են:
Հաշվի առնելով, որ նախագիծը լիազորող նորմի խնդիր ունի՝ նախագծով առաջարկվող այլ կարգավորումներին անդրադարձ չի արվում:
	Մասամբ է ընդունվել։
Սույն նախագծում որպես լիազորող նորմ նշվել է «Արդյունաբերական քաղաքականության մասին» օրենքը, ինչպես նաև ՀՀ կառավարության 2021թ. նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշումը։ Հիշյալ իրավական ակտերը սահմանում են Կառավարության լիազորությունները սույն որոշումն ընդունելու նպատակով։

Միաժամանակ, նախագծով նախատեսվում է է, որ համապատասխան իրավական ակտերն ուժի մեջ մտնելուց հետո Կառավարության հաստատմանն են ներկայացվելու «Պետական գույքի կառավարման մասին» ՀՀ օրենքում և դրա կիրարկումն ապահովող ՀՀ կառավարության նորմատիվային որոշումներում փոփոխություն կատարելու մասին իրավական ակտերի համապատասխան նախագծեր։ 

	12. Վարչապետի աշխատակազմի ֆինանսատնտեսագիտական վարչություն
	13.04.2022 թ.

	
	N 02/08.1/11521-2022

	1. Նախագծի հիմնավորմամբ նշվում է, որ Նախագիծը հնարավորություն կտա համապատասխան պետական աջակցության միջոցով տարեկան ներգրավել ավելի քան 100 մլն ԱՄՆ դոլարի («Ենթակառուցվածքներ ներդրումների դիմաց» միջոցառման մասով) և 50 մլն ԱՄՆ դոլարի («Գույք ներդրումների դիմաց» միջոցառման մասով) չափով ներդրումներ։ Նախագծի ինչպես 1-ին, այնպես էլ 2-րդ հավելվածով նշվում է, որ ներդրումային ծրագրի գնահատման չափանիշ է հանդիսանում նաև շահառուի կողմից իրականացվող ներդրումային ծրագրի ներդրումների ծավալը ոչ պակաս, քան մեկ միլիոն ԱՄՆ դոլար (ոչ պակաս) կազմելու պարտադիրությունը:
Վերոգրյալի ուսումնասիրության արդյունքում պարզ չէ հետևյալը՝ ներկայացված թվային ցուցանիշների հիմքում ընկած են արդյո՞ք ինչ-որ հաշվարկ-վերլուծություններ կամ տրված թվային պատկերը ինչի հիման վրա է ներկայացվել, արդյո՞ք տեսակավորվել է ոլորտային ներդրումների ծավալը և քանակը և այլն: Հաշվի առնելով նշված հարցադրումները՝ առաջարկում ենք հնարավորինս հստակ անդրադարձ կատարել վերջիններիս:
	Ընդունվել է։
Ներդրումների նշված ծավալն ամրագրվել է՝ հաշվի առնելով գործող ներդրումների սահմանաչափերը, ինչպես նաև առավել խոշոր և տարբեր ոլորտներ ներառող ներդրումային ծրագրերի ընդգրկումն ապահովելու նպատակով։

	2. Համաձայն նախագծի Հավելված 1-ի 3-րդ կետի՝ «Պետության կողմից օժանդակությունը տրվում է բացառապես անհրաժեշտ ենթակառուցվածքի կառուցման տեսքով։ Ընդ որում, ենթակառուցվածքը հանդիսանում է պետության սեփականություն։»: Առաջարկում ենք քննարկել, թե ենթակառուցվածքի կառուցումից հետո պետական սեփականություն հանդիսացող գույքի հետագա սպասարկման պարտավորություններն ով է իրականացնելու (պետությունը, թե՞ շահառուն):
	Ընդունվել է։
Քանի որ ամրագրվել է, որ ենթակառուցվածքի սեփականատերը հանդիսանում է պետությունը, հետևաբար վերջինս էլ հոգալու է դրա պահպանման և շահագործման հետ կապված ծախսերը։

	3. Հստակեցման կարիք ունեն Հավելված 1-ի և 2-ի միջոցառումների շահառու հանդիսացող մասնակիցների ընտրության ընթացակարգերը: Օրինակ պարզ չէ հետևյալը՝ Հավելված 1-ի 20-րդ կետի համաձայն ներդրումային ծրագրի գնահատումը իրականացնող Խմբի կողմից իրականացվող գնահատումը դիտվում է նախնակա՞ն, թե՞ վերջնական գնահատում: Եվ արդյո՞ք Խմբի կողմից 7 աշխատանքային օրվա ընթացքում հայտի գնահատման և դրա արդյունքում դրական եզրակացության տրամադրումը համարվում է օժանդակության տրամադրման պարտադիր պայման:
	Ընդունվել է։
Ներդրումային ծրագրի գնահատումը իրականացնող խումբը գնահատելու է ներկայացված ծրագրերը, սակայն վերջնական որոշումը կայացվելու է Կառավարության կողմից։

	4. Հաշվի առնելով Հավելված 2-ի 10-րդ կետերում տրված ձևակերպումը, համաձայն որի՝ «....միջոցառման իմաստով Շահառու է համարվում Հայաստանի Հանրապետության տարածքում գրանցված և փաստացի Ներդրումային ծրագիր իրականացնող իրավաբանական անձը, որն ապահովում է ստորև թվարկված բոլոր չափանիշներին համապատասխանությունը», պարզ չէ հետևյալը՝ արդեն իսկ փաստացի ներդրումային ծրագիր իրականացնող, թե՝ ծրագիր իրականացնելու նախաձեռնությամբ հանդես եկող սուբյեկտին է տրվելու օժանդակությունը:
	Ընդունվել է։

	5. Հավելված 1-ի և Հավելված 2-ի 5-րդ կետերով նշվում է, որ «Ներդրումային ծրագրի իրականացման սկզբից Շահառուն տրամադրում է համապատասխան երաշխիք (բանկային և այլն) Ներդրումային ծրագրի ընդհանուր ներդրումների արժեքի չափով, որը հետագայում նվազեցվում է Ներդրումային ծրագրի իրականացման ընթացքին (ժամանակացույց) և կատարված ներդրումների չափին համարժեք։»:
Անհրաժեշտ է առավել հստակեցնել բանկային երաշխիքի տրամադրման պահը (ժամկետը), քանի որ տվյալ դեպքում պարզ չէ, թե որ պահն է հանդիսանում ներդրումայի ծրագրի իրականացման սկիզբը:
	Ընդունվել է։

	13. Վարչապետի աշխատակազմի Կարգավորման ազդեցության գնահատման վարչություն
	13.04.2022 թ.

	
	N 02/08.1/11521-2022

	1. ՀՀ կառավարության  2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված հավելված 2-ի «ՀՀ էկոնոմիկայի նախարարություն» բաժնի 3.8 կետով նախատեսվում է, որ Ենթակառուցվածքներ ներդրումների դիմաց ծրագրի շրջանակներում պետության կողմից իրականացվելու է համապատասխան տարածքում ենթակառուցվածքների կառուցում՝ նախատեսվող ներդրումների 10 տոկոսի չափով։
Մինչդեռ Նախագծի Հավելված 1-ի 4-րդ կետով սահմանվում է,  որ «պետության կողմից կառուցվող ենթակառուցվածքի արժեքը չի կարող գերազանցել  ներդրումային ծրագրի ընդհանուր ներդրումների արժեքի մինչև 20 տոկոսը»:
	Չի ընդունվել։
1.	ՀՀ կառավարության  2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված միջոցառումներով տրվել են նախնական գնահատականներ, սակայն հետագայում սույն որոշման նախագծով հաստատվելիք միջոցառումների մշակման ժամանակ նպատակահարմար է գտնվել առավել բարձր շեմերի սահմանումը։ Իրավական տեսանկյունից հակասություն չառաջացնելու նպատակով նախատեսվում է փոփոխություն կատարել հիշյալ որոշմամբ հաստատված միջոցառումներում։

	2. ՀՀ կառավարության  2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված հավելված 2-ի «ՀՀ էկոնոմիկայի նախարարություն» բաժնի 3.7 կետով նախատեսվում է, որ Գույք ներդրումների դիմաց ծրագրի շրջանակներում պետական գույքի տրամադրման պարագայում նախատեսվում է ներդրումների ներգրավում մշակող արդյունաբերության ոլորտներում:
Մինչդեռ Նախագծի Հավելված 2-ի 10-րդ կետի 2-րդ ենթակետով՝ ծրագրի շահառու հանդիսանալու պայման է սահմանվում ներդրումային ծրագիրը արտադրության, առևտրի կամ ծառայությունների մատուցմանը միտված լինելը:
	Ընդունվել է։
Առարկում նշված որոշմամբ հաստատված միջոցառումների շրջանակներում տրվել են նախնական դիտարկումներ, սակայն հետագայում քննարկումների արդյունքում առավել նպատակահարմար է համարվել նշված ոլորտների ներառումը ևս։


	3. Համաձայն Նախագծի Հավելված 2-ի 1-ին կետի՝ Ներդրումային ծրագրերի համար պետության կողմից որպես օժանդակություն անհատույց, սեփականության իրավունքով տրամադրվում է անհրաժեշտ գույք (շենք, շինություն, հողատարածք): Սակայն որքանո՞վ է նպատակահարմար ներդրողին անհատույց, սեփականության իրավունքով պետական այնպիսի գույքի տրամադրումը, որը լիկվիդային է և  հնարավոր է աճուրդի կամ մրցույթի միջոցով վաճառել:
	Ըստ էության, սույն միջոցառումը չի ենթադրում աճուրդի կամ մրցույթի միջոցով վաճառելու գործընթացի դադարեցում։ Սակայն սույն միջոցառման շրջանակներում առավել արդյունավետ մեխանիզմ է ներդրվում, քանի որ ներդրողը ստանձնում է որոշակի պարտավորութուններ՝ օժանդակություն ստանալու դիմաց իրականացնելու համապատասխան ներդրումային ծրագիր։

	4. Համաձայն Նախագծի Հավելված 1-ի 12-րդ կետի և Հավելված 2-ի 11-րդ կետի՝ ներդրումային ծրագրերի գնահատումը Խմբի կողմից իրականացվելու է վերոնշյալ կետերով սահմանված չափանիշների հիման վրա: Սակայն չափանիշները վերանայման կարիք ունեն, մասնավորապես համաձայն ներկայացված չափանիշների՝
- «նախապատվություն է տրվում ավելի մեծ ավելացված արժեք ստեղծող և արտահանման ուղղվածություն ունեցող Ներդրումային ծրագրին» կամ «Ներդրումային ծրագրի իրականացումը մարզերում կդիտվի առավելություն, իսկ սահմանամերձ մարզերում իրականացումը՝ առավելապես»: Հաշվի առնելով, որ ներդրումային ծրագրերը Խմբի կողմից դիտարկվելու են առանձին-առանձին, համեմատության վրա հիմնված չափանիշների կիրառումը հասկանալի չէ:
- «պետք է օգտագործվեն տվյալ ուղղության համար նախատեսված արտանետումները նվազագույնի հասցնող տեխնոլոգիաներ» կամ «Ներդրումային ծրագրի իրականացման տարածաշրջանի համար առավելագույն մուլտիպլիկատիվ էֆեկտի ապահովում»։ Անհասկանալի է, թե ինչպես է կատարվելու այս կարգի չափանիշների գնահատումը:
	




Ընդունվել է։




Մասամբ է ընդունվել։
Արտանետումների մասով պետք է երևա, թե այդ բնագավառում ինչ տեխնոլոգիաներ կան և որոնք է պատրաստվում օգտագործել ներդրողը։ Հիմք ընդունելով առկա և ներդրողի կողմից օգտագործվելիք տեխնոլոգիաների համադրությունը՝ կիրականացվի գնահատումը։
Ինչ վերաբերում է ներդրումային ծրագրի իրականացման տարածաշրջանի համար առավելագույն մուլտիպլիկատիվ էֆեկտի ապահովման ցուցանիշին, այն ցույց է տալիս, թե տվյալ ներդրումային ծրագրի իրականացումը ինչ ազդեցություն կունենա հարակից այլ որոտների վրա ևս։ Միաժամանակ, միջոցառումից հանվել է «առավելագույն» բառը։

	5. Բացի այդ պարզ չէ, թե ինչ հետևանքներ են լինելու, եթե Ներդումային ծրագրի իրականացման ընթացքում պարզվի, որ ներկայացված չափանիշները շահառուների կողմից չեն ապահովվում: Օրինակ, չափանիշներից մեկը պահանջում է, որ մինչև Ներդրումային ծրագրի ավարտը Ընկերության կողմից Ներդրումային ծրագրի իրականացման արդյունքում վճարած հարկերի գումարը պետք է առնվազն 50 տոկոսով ավելի լինի ենթակառուցվածքների կառուցման համար կատարված ծախսերից: Հասկանալի չէ, թե նշված չափով հարկեր չվճարվելու դեպքում ի՞նչ հետևանքներ են լինելու, ինչպես նաև՝ որքանո՞վ է իրատեսական  մինչև Ներդրումային ծրագրի ավարտը նշված չափով հարկերի վճարումը:
	Չի ընդունվել։
Սույն նախագծով հաստատվում է միջոցառումը, իսկ հետագայում կոնկրետ ծրագրի դեպքում լինելու է համապատասխան պայմանագիր, որտեղ ամրագրվելու են բոլոր պարտավորությունները։ Բացի այդ, սույն միջոցառումով նախատեսված են երաշխիքների մեխանիզմներ։

	6. Չափանիշների մի մասը վերաբերում է ներդրումային ծրագրի ավարտին հաջորդող ժամանակահատվածին (օրինակ՝ Ներդրումային ծրագրի իրականացման արդյունքում ստեղծված աշխատատեղերի մասով տրվող միջին աշխատավարձը պետք է լինի առնվազն տվյալ գործունեության տեսակի համար յուրաքանչյուր նախորդ տարվա պաշտոնական հրապարակված միջին աշխատավարձի չափով), ինչը ևս անհասկանալի է:
	Բնականաբար, կան չափորոշիչներ, որոնք վերաբերում են ներդրումային ծրագրի իրականացման ընթացքին, և ծրագիրը պետք է դա արտացոլի։
Չափորոշիչները ներկայացված են բիզնեսի գնահատման համար։
Հարկ է նշել, որ Կառավարության կողմից կան ծրագերի գնահատման բազմաթիվ մեթոդաբանություններ հաստատված և կիրառության մեջ, որոնց միջոցով ծրագրի կանխատեսվող ցուցանիշներն են գնահատվում։

	7. Հստակության համար առաջարկում ենք Հավելված 1-ը և Հավելված 2-ը լրացնել   օգտագործվող հասկացությունները սահմանող բաժնով, օրինակ հստակեցման կարիք ունի «ներդրումային ծրագրի ավարտ» հասկացությունը և այլն:
	Չի ընդունվել։
Առաջարկը համարում ենք ոչ նպատակահարմար՝ հաշվի առնելով միջոցառման մեջ առկա հասկացությունների քանակը։
Ինչ վերաբերում է ծրագրի ավարտին, այն հստակ ամրագրվել է հավելվածներում։

	8. Հասկանալի չէ նաև Նախագծի Հավելված 1-ի 11-րդ կետի 5-րդ ենթակետում և Հավելված 2-ի 10-րդ կետի 5-րդ ենթակետում օգտագործվող  «ընկերության (կամ ներդրողի) կառավարման և ֆինանսական բավարար վիճակ» հասկացությունը:
	Հասկացությունը ենթադրում է ներդրողի կողմից ներդրումային ծրագիրն իրականացնելու համար անհրաժեշտ ֆինանսական միջոցների առկայությունը։

	9. Հիմնավորման կարիք ունի Հավելված 2-ում Տարածքային զարգացման չափանիշի բացակայությունը:
	Քանի որ պետական գույքերը գտնվում են կոնկրետ առկա վայրերում, ի տարբերություն ենթակառուցվածքների, որոնք հնարավոր է կառուցել տնտեսապես առավել նպատակահարմար վայրերում, հետևաբար այդ մասով տարածքային զարգացման չափանիշ սահմանելու անհրաժեշտությունը բացակայում է։

	10. Համաձայն Նախագծի Հավելված 1-ի և Հավելված 2-ի  18-րդ կետերի 1-ին ենթակետերի՝ հայտին կից ներկայացնում է շրջակա միջավայրի գնահատումը: Սակայն անհասկանալի է, թե պահանջվող շրջակա միջավայրի գնահատումն ինչ է իրենից ենթադրում:
	Ընդունվել է։

	11. Համաձայն Նախագծի Հավելված 1-ի և Հավելված 2-ի  18-րդ կետերի 7-րդ ենթակետերի՝ հայտին կից ներկայացնում է «սույն միջոցառմամբ հաստատված չափանիշների ապահովման նկարագրություն և այլ տեղեկատվություն»: Առաջարկում ենք հստակեցնել սույն ենթակետերը, ինչպես նաև պահանջվող տեղեկատվությունը սպառիչ սահմանել:
	Ընդունվել է։

	12. Համաձայն Նախագծի Հավելված 1-ի և Հավելված 2-ի  20-րդ կետերի՝ Խումբը 7 աշխատանքային օրվա ընթացքում գնահատում է ներկայացված հայտը և համապատասխան եզրակացությունը ներկայացնում Էկոնոմիկայի նախարարություն։ Հասկանալի չէ, ինչ ընթացակարգով է խումբն աշխատելու և ինչպես են որոշումներն ընդունվելու, բացի այդ վերոնշյալ եզրակացություն վերաբերյալ հայտատուին տեղեկացման ընթացակարգ սահմանված չէ:
	Ընդունվել է։
Նշված առաջարկը սահմանվելու է գնահատող խմբի աշխատակարգում, ինչն ամրագրվել է սույն որոշման նախագծում։

	13. Առաջարկում ենք հանել Նախագծի 4-րդ կետի 1-ին ենթակետով սահմանված հանձնարարականը (սույն որոշումն ուժի մեջ մտնելուց հետո վեցամսյա ժամկետում Կառավարության հաստատմանը ներկայացնել «ՀՀ կառավարության և Շահառուի միջև կնքվող պայմանագրի օրինակելի ձևը հաստատելու մասին» ՀՀ կառավարության որոշման նախագիծ) և պայմանագրի օրինակելի ձևերը հաստատել սույն Նախագծի հավելվածներով:
	Չի ընդունվել։
Քանի որ սույն նախագծով հաստատվում են միջոցառումները, նպատակահարմար չէ պայմանագրերի օրինակելի ձևեր ներառել սույն փաստաթղթում։ Փոխարենը, դա կիրականավի սույն որոշումն ընդունվելուց հետոո՝ առանձին փաստաթղթով։

	14. Առաջարկում ենք դիտարկել նաև Ներդրումային ծրագրի ընդհանուր ներդրումների արժեքի նկատմամբ ենթակառուցվածքի արժեքը կամ տրամադրվող գույքի արժեքը  Նախագծով սահմանված սահմանաչափերը գերազանցելու դեպքում գերազանցող մասը շահառուի կողմից ֆինանսավորելու տարբերակը:
	Ընդունվել է մոտեցումը։ Դա կարող է սահմանվել սույն որոշումն ուժի մեջ մտնելուց հետո՝ համապատասխան պայմանագրի միջոցով՝ հաշվի առնելով, որ պետության կողմից կառուցվող ենթակառուցվածքի/տրամադրվող գույքի արժեքի մասով միջոցառումներում սահմանվել են հստակ սահմանաչափեր։

	14. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	13.04.2022 թ.

	
	N 02/08.1/11521-2022

	1. Նախագծի 3-րդ կետը նախատեսում է սահմանել որ «որոշման հավելված 1-ով և հավելված 2-ով սահմանված կարգերի համաձայն՝ միջոցառման իրականացման պատասխանատու մարմին է հանդիսանում Հայաստանի Հանրապետության էկոնոմիկայի նախարարությունը և Հայաստանի Հանրապետության տարածքային կառավարման և ենթակառուցվածքների նախարարությունը»: Կարծում ենք անհրաժեշտ է հստակեցնել, թե կոնկրետ գործունեության ոլորտի համար որ պետական մարմինն է պատասխանատու: 
	Չի ընդունվել։
Միջոցառումների հաստատման սույն փուլում հնարավոր չէ այդ տարբերակումը հստակ նշել՝ հաշվի առնելով, որ սույն միջոցառումների իրականացման համար կարող են նախատեսվել միջոցներ պետական բյուջեից և առանձին տրամադրվել Էկոնոմիկայի նախարարությանը որոշ ներդրումային նախագծերի ֆինանսավորման համար, իսկ որոշ այլ նախագծերի ֆինանսավորումը կարող է իրականացվել Տարածքային կառավարման և ենթակառուցվածքների նախարարությանը՝ ենթակառուցվածքների կառուցման ծրագրերի շրջանակներում։

	2. Նախագծի 4-րդ կետի 2-րդ ենթակետով նախատեսվում է որոշումն ուժի մեջ մտնելուց հետո ծրագրերի ֆինանսավորման հայտերը ՀՀ ֆինանսների նախարարություն ներկայացնել յուրաքանչյուր տարվա բյուջետային գործընթացի շրջանակներում։ Կարծում ենք, անհրաժեշտ է հիմնավորել սույն կետի նպատակահարմարության հարցը, հաշվի առնելով, որ Ներդրումային ծրագրերի հիման վրա համապատասխան հայտերը կարող են ներկայացվել տարբեր պարբերականությամբ և յուրաքանչյուր դեպքում կարող են պահանջել տարբեր քանակի դրամական միջոցներ:
	Բյուջետային գործընթացն սկսվում է օրենսդրությամբ սահմանված ժամկետում, և բնականաբար անհրաժեշտ ռեսուրսները պետք է պետական բյուջեի համապատասխան հոդվածներում նախատեսված լինեն։ Միջոցառումների իրականացման ընթացքում ներդրումային ծրագրերի իրականացման շրջանակներում կարող է լրացուցիչ ֆինանսական միջոցների անհրաժեշտություն առաջանալ, ինչի արդյունքում կդիտարկվի պետական բյուջեի այլ միջոցների (օրինակ՝ պահուստային ֆոնդ) օգտագործման հնարավորությունը։

	3. [bookmark: _Hlk105571261]Նախագծի 5-րդ կետում նշվում է, որ  Տարածքային կառավարման և ենթակառուցվածքների նախարարությունը պետք է մշակի և կառավարության հաստատմանը ներկայացնի «Պետական գույքի կառավարման մասին» ՀՀ օրենքում և դրա կիրարկումն ապահովող ՀՀ կառավարության նորմատիվային որոշումներում փոփոխություն կատարելու մասին իրավական ակտերի համապատասխան նախագծեր: Կարծում ենք, առնվազն Նախագծի հիմնավորման մեջ պետք է նշվի , թե ինչ տեսակի և բովանդակության իրավական ակտերի մասին է խոսքը:
	Ընդունվել է։

	4. Նախագծի 1-ին հավելվածի 2-րդ կետով բացատրվում է ծրագրով տրվող օժանդակության նպատակը: Սակայն, կարծում ենք, ինչպես այս կետում, այնպես էլ Նախագծի ամբողջ տեքստում հստակեցնել «օժանդակություն» տերմինը և դրա կիրառման նպատակահարմարության հացը ևս մեկ անգամ քննարկել:
	Ընդունվել է։

	5. ա) Նախագծի 1-ին հավելվածի 10-րդ կետով նշվում է, որ Ներդրումային ծրագրի տևողությունը չի կարող գերազանցել 7 տարին: Այս պարագայում անհրաժեշտ է հստակեցնել, արդյո՞ք տվյալ դեպքում նշված տևողությունը իր մեջ ներառում է ներդրումային ծրագրի շրջանակներում իրականացվող շինարարության ժամանակահատվածը և ներդրումային ծրագրի արդյունքում ստեղծված ակտիվի շահագործումը: 
բ) Այս համատեքստում լրացուցիչ քննարկման և հիմնավորման (անհրաժեշտ է ներկայացնել համապատասխան հաշվարկ-հիմնավորում) կարիք ունի նաև Նախագծի 1-ին հավելվածի 12-րդ կետի 1-ին ենթակետի ա. մասը: 



գ) Նախագծի 1-ին հավելվածի 12-րդ կետի 1-ին ենթակետի գ. մասը նախատեսվող կարգավորման շրջանակներում, եթե դիտարկենք, որ ներդրումային նախագծի տևողության մեջ ներառված է նաև ներդրումային ծրագրի արդյունքում ստեղծված ակտիվի շահագործումը, ապա ստացվում է, որ պետությունը իր կառուցած ենթակառուցվածքի դիմաց ոչ թե օգուտ է ստանում, այլ վնաս՝ հաշվի առնելով, որ մինչև Ներդրումային ծրագրի ավարտը Ընկերության կողմից Ներդրումային ծրագրի իրականացման արդյունքում վճարած հարկերի գումարը պետք է առնվազն 50 տոկոսով ավելի լինի ենթակառուցվածքների կառուցման համար կատարված ծախսերից:
	Ընդունվել է։





Ընդունվել է։
Սույն կետը նշված է՝ հաշվի առնելով ներդրումային ծրագրերի իրականացման միջինացված ժամկետները։


Չի ընդունվել։
Նշված կետը ենթադրում է, որ ներդրող ընկերության կողմից առավել մեծ ծավալի հարկեր պետք է վճարվեն պետական բյուջե, քան պետության կողմից անհրաժեշտ ենթակառուցվածքների կառուցման համար կատարված ծախսերն են։

	6. Նախագծի 1-ին հավելվածի 11-րդ կետով նախատեսվում է, որ միջոցառման իմաստով Շահառու է համարվում Հայաստանի Հանրապետության տարածքում գրանցված և փաստացի Ներդրումային ծրագիր իրականացնող իրավաբանական անձը: Կարծում ենք նշված ձևակերպումը ունի վերանայման կարիք, քանի որ նախադասության բովանդակությունից ստացվում է, որ Ծրագրի շահառու հանդիսանալու համար պարտադիր պահանջ է միևնույն ընկերության կողմից նույն ժամանակահատվածում մեկ այլ ներդրումային ծրագիր իրականացնելը և այդ մասին հավաստելը:
	Ընդունվել է։

	7. Նախագծի 1-ին հավելվածի 11-րդ կետի 1-ին ենթակետում նշված ներդրումային ծավալի շեմը ևս մեկ անգամ ենթակա է լրացուցիչ քննարկման:
	Չի ընդունվել։
Սույն դրույթն ամրագրվել է՝ առավել խոշոր ներդրումային ծրագրերի դեպքում օժանդակություն տրամադրելու նպատակով։

	8. Նախագծի 1-ին հավելվածի 11-րդ կետի 6-րդ ենթակետը նախատեսում է, որ Ներդրումային ծրագրի իրականացման համար տարածքի նկատմամբ ունենա գրանցված սեփականության իրավունք: Սակայն այս համատեքստում անհրաժեշտ է հաշվի առնել, որ ՀՀ հողային օրենսգրքի 76-րդ հոդվածը սահմանում է պետության և համայնքների սեփականությանը պատկանող հողամասերը վարձակալության կամ կառուցապատման իրավունքով տրամադրելու վերաբերյալ դրույթներ: Հետևաբար, կիրառելով միայն տարածքի նկատմամբ սեփականության իրավունքի առկայությամբ պայմանավորված սահմանափակումը, բացառում ենք ներդրողի կողմից համապատասխան հողամասում վերոնշյալ իրավունքներով սույն ծրագրի շրջանակներում ներդրումային ծրագրի իրականացման հնարավորությունը: Նախագծի 1-ին հավելվածի 12-րդ կետի 1-ին ենթակետի ա. մասով նախատեսվող պահանջը, որով սահմանվում է, որ իրականացված ներդրումների (այդ թվում ենթակառուցվածքների մասով) հետ վերադարձելիությունը պետք է լինի առավելագույնը 7 տարում, ունի լրացուցիչ քննարկման և հիմնավորման կարիք:
	Չի ընդունվել։
Ներդրումային ծրագրի իրականացման համար տարածքի նկատմամբ գրանցված սեփականության իրավունք ունենալու պահանջն ամրագրվել է՝ հնարավոր ռիսկերը նվազեցնելու նպատակով՝ հաշվի առնելով, որ պետության կողմից սույն միջոցառումների շրջանակում ներդրումային ծրագրերի իրականացման համար կատարվելու են համապատասխան ծախսեր։
Ինչ վերաբերում է ներդրումների հետ վերադարձելիության ժամկետին, այն ամրագրվել է որպես միջին հետ վերադարձելիության ողջամիտ ժամկետ, ինչի արդյունքում հնարավոր կլինի գնահատել ծրագրերի արդյունավետությունը  (ժամակային մեծ շեմ ամրագրելու դեպքում այն նպատակահարմար չի լինի)։

	9. Նախագծի 1-ին հավելվածի 12-րդ կետի 1-ին ենթակետի ե. մասով նախատեսվում է, որ նախապատվություն է տրվելու ավելի մեծ ավելացված արժեք ստեղծող և արտահանման ուղղվածություն ունեցող Ներդրումային ծրագրին, սակայն Նախագծում չի բացահայտվում, թե ինչպես և ինչ ընթացակարգով է տրվելու հիշյալ նախապատվությունը՝ հաշվի առնելով, որ ներդրումային ծրագրերը ներկայացվելու են տարբեր պարբերականությամբ և գնահատվելու են տարբեր ժամանակներում:
	Ընդունվել է։

	10. Անհրաժեշտ է լրացուցիչ հիմնավորել, թե ինչպես են Նախագծի 1-ին հավելվածի 12-րդ կետի 1-ին ենթակետի դ. և 2-րդ ենթակետի ա. մասերում նշված ցուցանիշները հասանելի դառնալու գնահատող խմբին, կամ ինչպես է տեղի ունենալու նախադեպը չունեցող ներդրումային ծրագրի համեմատության գործընթացը՝ հաշվի առնելով, որ համապատասխան ցուցանիշներ տվյալ գործունեության համար դեռևս առկա չեն:  
	Չի ընդունվել։
Նշված ցուցանիշների մասով համապատասխան վիճակագրական տվյալներ առկա են, իսկ ներդրող ընկերությունը ներկայացվող ներդրումային ծրագրում արտացոլելու է նշված ցուցանիշների կանխատեսումները/հաշվարկները։

	11. Նախագծի 1-ին հավելվածի 12-րդ կետի 2-րդ ենթակետի բ. մասում ընդհանրական նշված է, որ պետք է օգտագործվի տվյալ ուղղության համար նախատեսված արտանետումները նվազագույնի հասցնող տեխնոլոգիաներ: Դեմ չլինելով գաղափարին, հարկ է նշել, որ տվյալ դեպքում պարզ չէ, թե ինչպես է որոշվելու վերոնշյալ նվազագույնի շեմը՝ հաշվի առնելով, որ ներդրողների կողմից կարող են կիրառվել տարաբնույթ տեխնոլոգիաներ:
	Ներդրող ընկերության կողմից ներկայացվելու է, թե ինչ տեխնոլոգիաներ են ներդրվելու, ինչ ծավալի արտանետումներ կարող են կատարվել ծրագրի իրականացման շրջանակերում և դրանց նվազեցմանն ուղղված ինչ միջոցառումներ ե նախատեսված, ինչպես նաև համեմատական միջազգային լավագույն փորձի շրջանակներում։
Այդ տվյալների հիման վրա գնահատող խումբը կկատարի համապատասխան գնահատում։

	12. Նախագծի 1-ին հավելվածի 12-րդ կետի 2-րդ ենթակետի գ. մասը չնախատեսելու դեպքում, արդյո՞ք ներդրումային ծրագրեըը հավանության չեն արժանանա՝ հաշվի առնելով, որ ցանկացած պարագայում կարող է ի հայտ գալ տեխնածին աղետի հավանականություն:  Առաջարկում ենք քննարկել դրույթը նման կերպ ձևակերպելու նպատակահարմարության հարցը:
	Ընդունվել է։

	13. Նախագծի 1-ին հավելվածի 12-րդ կետի 3-րդ ենթակետի ա. մասում նշված «սահմանամերձ մարզեր» եզրույթը  ձևակերպված է ոչ այնքան հասկանալի, հաշվի առնելով, որ ՀՀ բոլոր մարզերը, բացառությամբ ՀՀ Կոտայքի մարզի և Երևան քաղաքի, սահմանամերձ են հարևան պետություններին:
	Ընդունվել է։

	14. Նախագծի 1-ին հավելվածի 12-րդ կետի 4-րդ ենթակետի բ. մասում նշված «և այլն» բառերը անհրաժեշտ է հստակեցնել:
	Ընդունվել է։

	15. Նախագծի 1-ին հավելվածի 14-րդ կետի դրույթներից պարզ չէ, թե արդյունքում որ մարմինն է կատարելու վերջնական ընտրությունը՝ գնահատող խումբը, թե՞ ոլորտի պետական լիազոր մարմինը: Կարծում ենք, այս առումով ևս անհրաժեշտ է հստակեցնել Նախագծի համապատասխան դրույթը: Միաժամանակ պարզ չէ, թե ինչ ընթացակարգով է ներդրումային ծրագիրը հավանության արժանանալու, գնահատող խումբը ամեն ներկայացրած հայտ առանձին ուսումնասիրելու է և որոշում կայացնի, թե՞ սպասելու է այլ հայտերի հավաքագրմանը և ապա որոշում կայացնի՝ ընտրելով առավել միավոր ստացած ծրագիրը (այս դեպքում հարկ է նշել, որ ներդրողը կարող է չսպասել մինչև համապատասխան արդյունքները իմանալը և այլևս ցանկություն չունենալ ներդրումային ծրագիրը կյանքի կոչելու):
	Ընդունվել է։

	16. Նախագծի 1-ին հավելվածի 17-րդ կետով նախատեսվում է, որ Շահառուն Հայաստանի Հանրապետության էկոնոմիկայի նախարարություն ներկայացնում է հայտ թղթային կամ էլեկտրոնային եղանակով։ Առաջարկում ենք Շահառուի  և պետական լիազոր մարմնի միջև կնքվելիք պայմանագրի օրինակելի ձև հաստատելու մասին համապատասխան Կառավարության որոշման նախագծի մեջ ներառել նաև վերոնշյալ հայտի ձևը կամ վերապահել վերջինիս մշակումը և ընդունումը համապատասխան պետական լիազոր մարմնին:
	Ընդունվել է։

	17. Անհրաժեշտ է հստակեցնել Նախագծի 1-ին հավելվածի 5-րդ և 23-րդ կետերում նշված տրամադրվող երաշխիքի նվազեցման կարգը (մի դեպքում նշված է, որ նվազեցվում է ժամանակացույցին և կատարված ներդրումներին համարժեք, մյուս դեպքում նախատեսում է նվազեցնել կիսամյակային կտրվածքով):
	Ընդունվել է։

	18. Նախագծի 2-րդ հավելվածի 7-րդ կետում  նշվում է, որ շահառուն փոխհատուցում է նաև նաև չստացված եկամուտը, եթե այդ գույքը կարող էր այլ պարագայում դրվել քաղաքացիական շրջանառության: Այստեղ պարզ չէ, թե  ինչ է իրենից ենթադրում քաղաքացիական շրջանառություն արտահայտությունը: Անհրաժեշտ է հստակեցնել արդյո՞ք խոսքը վերաբերում է գույքը վարձակալության հանձնելու դեպքերին:
	Չի ընդունվել։
Դրույթը կարգավորվում է «Քաղաքացիական օրենսգրքով»։

	19. Նախագծում անհրաժեշտ է հստակեցնել «ներդրումային ծրագրի ավարտ» բառերը՝ մասնավորապես հստակեցնելով  շինարարության թե շահագործման փուլերին է վերաբերում վերոնշյալ արտահայտությունը:
	Ընդունվել է։

	20. Սույն եզրակացության 5-րդ, 6-րդ, 7-րդ, 8-րդ, 10-րդ, 11-րդ, 12-րդ, 13-րդ, 14-րդ, 15-րդ, 17-րդ, 18-րդ, 19-րդ և 20-րդ կետերով ներկայացված դիտողությունները և առաջարկությունները վերաբերելի են նաև Նախագծի 2-րդ հավելվածով ներկայացված նույնաբովանդակ կետերին և ենթակետերին:
	Ընդունվել է։

	15. ՀՀ փոխվարչապետ Համբարձում Մաթևոսյանի գրասենյակ
	13.04.2022 թ.

	1. Թեև Նախագծի հավելված 2-ով առաջարկվող «Գույք ներդրումների դիմաց» ծրագրի նպատակը շահառուների համար առանց լրացուցիչ ծախսերի պետական սեփականություն հանդիսացող գույքի հասանելիության ապահովումն է, հարկ է նկատել, որ պետական սեփականություն հանդիսացող գույքի սեփականության իրավունքի փոխանցումը կարգավորվում է «Պետական գույքի կառավարման մասին» ՀՀ օրենքով։ Օրենքի հոդված 22-ով սահմանվում են նաև գույքը մրցութային եղանակով, իսկ ներդրումային ծրագիր ներկայացնելու պարագայում նաև ուղղակի եղանակով օտարման կարգավորումները։ Առաջարկում ենք նախագծի տրամաբանությունը համապատասխանեցնել «Պետական գույքի կառավարման մասին» ՀՀ օրենքի պահանջներին։ Միևնույն ժամանակ, նախագծի հիմնավորման, մասնավորապես՝ «Ընթացիկ իրավիճակը և խնդիրները» բաժնում որևէ անդրադարձ չի կատարվում «Գույք ներդրումների դիմաց» ծրագրին առնչվող առկա իրավակարգավորումներին և դրանցում փոփոխություն/հավելում կատարելու անհրաժեշտությանը։ 
	Ընդունվել է։
Սույն նախագծով ամրագրվել է, որ որոշումն ուժի մեջ մտնելուց հետո «Պետական գույքի կառավարման մասին» ՀՀ օրենքում և դրա կիրարկումն ապահովող ՀՀ կառավարության նորմատիվային որոշումներում կատարվելու են անհրաժեշտ փոփոխություններ, ինչն ամրագրվել է նաև նախագծի հիմնավորման մեջ։

	2. Նախագծի հավելված 1-ի 11-րդ կետի 5-րդ ենթակետով նախատեսվում է, որ ծրագրի շահառու դառնալու նպատակով իրավաբանական անձը պետք է հավաստի ընկերության (կամ ներդրողի) կառավարման և ֆինանսական բավարար վիճակը, մինչդեռ սահմանված չեն հստակ չափանիշները, որոնց համապատասխանելու դեպքում ընկերության (կամ ներդրողի) կառավարման և ֆինանսական վիճակը կհամարվի «բավարար»։
	Ընդունվել է։
Հասկացությունը ենթադրում է ներդրողի կողմից ներդրումային ծրագիրն իրականացնելու համար անհրաժեշտ ֆինանսական միջոցների առկայությունը։

	3. Հավելված 1-ի 11-րդ կետի 6-րդ ենթակետով որպես շահառուին ներկայացվող պարտադիր պայման սահմանվում է ներդրումային ծրագրի իրականացման համար անհրաժեշտ տարածքի նկատմամբ գրանցված սեփականության իրավունքի առկայությունը։ Հաշվի առնելով, որ Նախագծի հիմնական նպատակը ներդրումային ծրագրերի իրականացմանն աջակցելն է, հասկանալի չէ՝ ինչու ներդրման համար անհրաժեշտ տարածքի՝ օգտագործման իրավունքով տրամադրման դեպքերում իրավաբանական անձը չի կարող դառնալ ծրագրի շահառու։
	Ներդրումային ծրագրի իրականացման համար տարածքի նկատմամբ գրանցված սեփականության իրավունք ունենալու պահանջն ամրագրվել է՝ հնարավոր ռիսկերը նվազեցնելու նպատակով՝ հաշվի առնելով, որ պետության կողմից սույն միջոցառումների շրջանակում ներդրումային ծրագրերի իրականացման համար կատարվելու են համապատասխան ծախսեր։

	4. Նախագծի հավելված 1-ի 12-րդ կետով սահմանվում են այն չափանիշները, որոնց հիմքով գնահատող խումբը պետք է իրականացնի ներդրումային ծրագրերի գնահատումը։ Այդպիսի չափանիշներից են, օրինակ, ծրագրի արդյունքում ստեղծվելիք աշխատատեղերի միջին աշխատավարձին վերաբերող պահանջները, մինչև ծրագրի ավարտը վճարված հարկերի վերաբերյալ պահանջները և այլն։ Հաշվի առնելով, որ ծրագրի գնահատումը իրականացվելու է միչև աշխատատեղերի ստեղծումը և/կամ հարկերի վճարումը, ապա ենթադրաբար գնահատումն իրականացվելու է ներդրողի կողմից ներկայացված բիզնես ծրագրի և դրանում տեղ գտած կանխատեսումների հիման վրա։ Հաշվի առնելով վերոգրյալը՝ անհրաժեշտ է հստակ սահմանել այն պատասխանատվության մեխանիզմները, որոնք կիրառվելու են, եթե տվյալ կանխատեսումների հիմքով ընտրված ներդրումային ծրագրի շրջանակներում պետությունը տրամադրի անհրաժեշտ ենթակառուցվածքը, սակայն հետագայում ծրագիրը չբավարարի այն չափանիշներին, որոնց հիմքով իրականացվել է գնահատումը։
	Չի ընդունվել։
Նշված դրույթը սահմանվել է սույն նախագծի հավելված 1-ի 7-րդ կետով։ Բացի այդ, պատասխանատվության մեխանիզմները նախատեսվում է սահմանել նույն հավելվածի 9-րդ կետով նշված պայմանագրով։

	5. Առաջարկում ենք հստակեցնել «արտահանման ուղղվածություն ունեցող ներդրումային ծրագիր» արտահայատությունը՝ հաշվի առնելով, որ Նախագծով նախատեսվում է առավելություն տալ այդպիսի ծրագրերին։
	Ընդունվել է։

	6. Հաշվի առնելով, որ Նախագծով սահմանվում է նաև ծրագրի իրականացման կարգը՝ առաջարկում ենք որպես հավելված ներառել նաև հայտի և կնքվելիք պայմանագրի օրինակելի ձևերը։
	Մասամբ է ընդունվել։
Պայմանագրի ձևը նախատեսվում է հաստատել սույն որոշումն ուժի մեջ մտնելուց հետո, իսկ հայտի ձևն ամրագրվել է սույն որոշման հավելվածներում։

	[bookmark: _Hlk111036004]16. ՀՀ փոխվարչապետ Մհեր Գրիգորյանի գրասենյակ
	

	
	N 

	1. Առաջարկում ենք նախագիծը վերադարձնել խմբագրման՝ գաղափարի, կոնցեպտուալ լուծումների և կարգավորումների վերանայման հիմքով: Մեր գնահատմամբ, ներկայացված նախագծով առաջարկվող ծրագրի հիմքում պետք է դրվեն առնվազն որոշ հիմնարար հարցերին բավարար վերլուծական ու հետազոտական հիմքեր ունեցող հիմնավորումներ, գնահատականներ, մասնավորապես.
- ձևակերպված խնդրի նշանակալիությունը կամ առաջարկվող գործիքակազմերի բացակայության գործոնի նշանակալիությունը երկրում մասնավոր ներդրումների խրախուսման կամ ներդրումների աճի տեսակետից
- որքանով է գաղափարը և հայեցակարգը բխում Հայաստանի տնտեսական և, մասնավորապես, ներդրումային քաղաքականության ձևակերպված ռազմավարական օրակարգից (և ինչ փաստաթղթով է վերջինս ձևակերպված)
- ինչպես է գաղափարը և ծրագիրը մասնավորապես համակցվում սուբվենցիոն ծրագրերի, ընդհանրապես երկրում ենթակառուցվածքների ձևավորման և արդիականացման, գույքի կառավարման, և, որպես շրջանակային ուղենիշ՝ ՊՄԳ և հանրային ներդրումների կառավարման կառուցակարգերի համատեքստում
- ի լրումն վերջին դրույթի՝ ինչ արմատական բացեր կան հիշատակված քաղաքականություններում և կառուցակարգերում, որոնց բերումով ծագել է նման աջակցության ծրագրի պահանջը, և ինչը հնարավոր չէր հասցեագրել արդեն իսկ գործող քաղաքականությունները, ծրագրերը և կառուցակարգերը բարելավելու միջոցով:
	Սույն միջոցառման մշակման և հաստատման համար հիմք են հանդիսացել ՀՀ կառավարության 2021թ. նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված հավելված 1-ի «Էկոնոմիկայի նախարարություն» բաժնի 3.8 և 3.9 կետերը, հետևաբար ներկայացված առաջարկներն անհրաժեշտ է դիտարկել վերը նշվածի համատեքստում։

	17. ՀՀ վարչապետի աշխատակազմի ծրագրերի փորձաքննության վարչություն
	09.08.2022 թ.

	
	N 02/16.11/25934-2022

	Կարծում ենք Նախագծով հաստատվող N1 հավելվածի 10-րդ կետով նախատեսված սահմանաչափերը չեն նպաստի ավելի խոշոր ներդրումային ծրագրերի իրականացմանը:
Առաջարկում ենք Նախագծով հաստատվող N1 և N2 հավելվածների՝
1. 6-րդ կետերում հղում կատարել էկոնոմիկայի նախարարի համապատասխան հրամանին.
2. 14-րդ կետերում նախատեսել ոչ թե «նախագծի ներկայացում կառավարության հաստատմանը», այլ «նախագծի ներկայացում կառավարության քննարկմանը» կամ «նախագծի ներկայացում Վարչապետի աշխատակազմ».
3. 15-րդ կետերում հստակեցնել՝ արդյոք նախագիծը մերժելու համար պետք է ընդունվի կառավարության որոշում.
4. Հաշվի առնելով նախորդ կետերը՝ առաջարկում ենք 16-րդ կետերում նշել «Կառավարության քննարկմանը (կամ վարչապետի աշխատակազմ) ներկայացված Որոշման նախագիծը պետք է ներառի դրույթներ», այլ ոչ թե «Կառավարության կողմից հաստատված Նախագիծը պետք է ներառի դրույթներ», քանի որ հնարավոր է մերժվի ծրագիրը, սակայն այն պետք է ունենա նշված տեղեկատվությունը:
	Ընդունվել է։

	18. ՀՀ վարչապետի աշխատակազմի ֆինանսատնտեսագիտական վարչություն
	09.08.2022 թ.

	
	N 02/16.11/25934-2022

	1. Հայտնում ենք, որ 14.07.2022 թվականին հաստատվել է ՀՀ կառավարության «Պետական գույքի կառավարման ոլորտի բարեփոխումների
ռազմավարությունը և դրանից բխող գործողությունների
ծրագիրը հաստատելու մասին» 1063-Լ որոշումը, որով սահմանվել են ոլորտի խնդիրները, նախատեսվող միջոցառումները: Հայտնում ենք նաև, որ բացակայում է (այդ թվում՝ հիմնավորման մեջ) որոշման 3-րդ կետի (որով առաջարկվում է Տարածքային կառավարման և ենթակառուցվածքների նախարարին՝ սույն որոշումն ուժի մեջ մտնելուց հետո վեցամսյա ժամկետում մշակել և կառավարության հաստատմանը ներկայացնել «Պետական գույքի կառավարման մասին» ՀՀ օրենքում և դրա կիրարկումն ապահովող Հայաստանի Հանրապետության կառավարության որոշումներում փոփոխություն կատարելու մասին իրավական ակտերի համապատասխան նախագծեր) անհրաժեշտության և նախատեվող կարգավորման առարկայի վերաբերյալ հստակ վերլուծությունը (ներկայումս ինչ բացեր, խնդիրներ կան և ինչ է նախատեսվում առաջարկվող կարգավորմամբ):  Հաշվի առնելով վերոգրյալը, ինչպես նաև՝ 06.07.2022 թվականի Ֆինանսատնտեսական նախարարական կոմիտեի թիվ ԿԱ/198-2022 արձանագրության 2-րդ կետի 3-րդ և 4-րդ ենթակետերով տրված հանձնարարականները՝ առաջարկում ենք փոխհամաձայնեցված առաջարկություն ձևավորելու նպատակով՝ հարցը լրացուցիչ քննարկել Տարածքային կառավարման և ենթակառուցվածքների նախարարության պետական գույքի կառավարման կոմիտեի հետ: 
	Ընդունվել է։
Նշված դրույթները ևս մեկ անգամ քննարկվել են Տարածքային կառավարման և ենթակառուցվածքների նախարարության պետական գույքի կառավարման կոմիտեի հետ։
Հարկ է նշել, որ «Գույք ներդրումների դիմաց» միջոցառման նպատակն է ՀՀ տարածքում մասնավոր հատվածի ներդրումների խրախուսումը՝ դրանց համար ստեղծելով բարենպաստ պայմաններ, մասնավորապես օժանդակել մասնավոր հատվածին, իր կողմից իրականացվող ներդրումային ծրագրի համար անհրաժեշտ պետական գույքի (շենք, շինություն, հողատարածք)  տրամադրմամբ: Նպատակներից է նաև պետական գույքի օգտագործման արդյունավետության բարձրացումը։
Բացի այդ, «Գույք ներդրումների դիմաց» միջոցառման շրջանակներում նախատեսվում է Կառավարության հաստատմանը ներկայացնել «Պետական գույքի կառավարման մասին» ՀՀ օրենքում և և դրանից բխող այլ իրավական ակտերում փոփոխություններ կատարելու մասին իրավական ակտերի համապատասխան նախագծեր՝ հիմք ընդունելով սույն որոշման N 2 հավելվածով ամրագրված սկզբունքները: Հիշյալ նախագծերի անհրաժեշտությունը պայմանավորված է պետական գույքի տրամադրման նոր մոտեցումների՝ օրենսդրական ակտի միջոցով ամրագրմամբ՝ հաշվի առնելով, որ նշված միջոցառման շրջանակներում նախատեսվում են պետական անշարժ գույքի սեփականության իրավունքի և օգտագործման իրավունքի փոխանցման՝ առկա օրենսդրությամբ չամրագրված նոր մոտեցումներ։

	2. Հավելված 1-ի և 2-ի 13-րդ կետերի համաձայն՝ Էկոնոմիկայի նախարարությունը հայտն ստանալուց հետո 5 աշխատանքային օրվա ընթացքում ուսումնասիրում է այն և թերությունների բացակայության դեպքում մշակում Կառավարության համապատասխան որոշման նախագիծ (այսուհետ՝ Նախագիծ) և այն օրենսդրությամբ սահմանված կարգով ներկայացնում Տարածքային կառավարման և ենթակառուցվածքների նախարարություն, Ֆինանսների նախարարություն, Շրջակա միջավայրի նախարարություն, Արդարադատության նախարարություն, Կրթության, գիտության, սպորտի և մշակույթի նախարարություն, Քաղաքաշինության կոմիտե, Կադաստրի կոմիտե (այսուհետ՝ Գերատեսչություններ)՝  կարծիքի, իսկ հայտում թերությունների առկայության դեպքում վերադարձնում է Շահառուին։ Պարզ չէ, թե ինչ սկզբունքով է ընտրվել նշված մարմինների շրջանակը, և արդյո՞ք կարիք չկա կարգավորելու նաև՝ այլ մարմիններից ևս, ըստ անհրաժեշտության, կարծիք ստանալու հնարավորությունը:
	Ընդունվել է։

	19. Տարածքային կառավարման և ենթակառուցվածքների նախարարություն
	10.08.2022 թ.

	
	N ԳՍ//20370-2022



	 ««Ենթակառուցվածքներ ներդրումների դիմաց» օժանդակության տրամադրման միջոցառման իրականացման անհրաժեշտ բազային պահանջները, օժանդակության տրամադրման կարգը և պայմանները» և «Գույք ներդրումների դիմաց» օժանդակության տրամադրման միջոցառման իրականացման անհրաժեշտ բազային պահանջները, օժանդակության տրամադրման կարգը և պայմանները» հաստատելու մասին» ՀՀ կառավարության որոշման նախագծի (այսուհետ՝ նախագիծ) լրամշակված տարբերակի վերաբերյալ ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի (այսուհետ՝ Կոմիտե) սկզբունքային դիտողությունը վերաբերում է Նախագծի 2-րդ կետով հաստատված N 2 հավելվածի 1-ին կետում նշված  ներդրումների դիմաց պետական գույքի (շենք. շինություն, հողատարածք) անհատույց, սեփականության իրավունքով փոխանցմանը, որը հակասում է ՀՀ գործող օրենսդրությանը և պետական գույքի կառավարման և օտարման բնագավառում իրականացվող քաղաքականությանը։ Պետական սեփականություն համարվող  անշարժ գույքի նկատմամբ սեփականության իրավունքի փոխանցման գործընթացը հստակ կանոնակարգված է ոչ միայն «Պետական գույքի կառավարման մասին» ՀՀ օրենք 21-րդ և 22-րդ հոդվածներով, այլ նաև ՀՀ հողային օրենսգրքի 65-րդ հոդվածով։
Տեղեկացնում ենք, որ Նախագծով ներկայացված կանոնակարգումը հակասում է նաև պետական գույքի կառավարման ոլորտում ՀՀ կառավարության կողմից 2022 թվականի հուլիսի 14-ին ընդունված պետական գույքի կառավարման ոլորտի բարեփոխումների ռազմավարությանը։
Հարկ ենք համարում նշել նաև, որ նախագծով հաստատված N 2 հավելվածի 9-րդ կետի պահանջը չի համապատասխանում ֆինանսատնտեսական կոմիտեի 2022 թվականի հուլիսի 6-ի նիստի N ԿԱ/198-2022 արձանագրության 2-րդ կետի 1-ին ենթակետով տրված հանձնարարականի պահանջին, մասնավորապես՝ ներդրումային ծրագրի ընդհանուր ներդրումների արժեքում պետության կողմից կառուցվող ենթակառուցվածքների արժեքի չափը նախատեսել 10-20 տոկոսի սահմաններում։  Ուստի անհրաժեշտ է վերոնշյալ կետը շարադրել հետևյալ խմբագրությամբ՝ «9. Կառավարության կողմից տրամադրվող Գույքի շուկայական արժեքը չի կարող գերազանցել ներդրումային ծրագրի ընդհանուր ներդրումների արժեքի 10 տոկոսը։»։
	Ընդունվել է։

«Գույք ներդրումների դիմաց» միջոցառման նպատակն է ՀՀ տարածքում մասնավոր հատվածի ներդրումների խրախուսումը՝ դրանց համար ստեղծելով բարենպաստ պայմաններ, մասնավորապես օժանդակել մասնավոր հատվածին, իր կողմից իրականացվող ներդրումային ծրագրի համար անհրաժեշտ պետական գույքի (շենք, շինություն, հողատարածք)  տրամադրմամբ: Նպատակներից է նաև պետական գույքի օգտագործման արդյունավետության բարձրացումը։
Բացի այդ, «Գույք ներդրումների դիմաց» միջոցառման շրջանակներում նախատեսվում է Կառավարության հաստատմանը ներկայացնել «Պետական գույքի կառավարման մասին» ՀՀ օրենքում և և դրանից բխող այլ իրավական ակտերում փոփոխություններ կատարելու մասին իրավական ակտերի համապատասխան նախագծեր՝ հիմք ընդունելով սույն որոշման N 2 հավելվածով ամրագրված սկզբունքները: Հիշյալ նախագծերի անհրաժեշտությունը պայմանավորված է պետական գույքի տրամադրման նոր մոտեցումների՝ օրենսդրական ակտի միջոցով ամրագրմամբ՝ հաշվի առնելով, որ նշված միջոցառման շրջանակներում նախատեսվում են պետական անշարժ գույքի սեփականության իրավունքի և օգտագործման իրավունքի փոխանցման՝ առկա օրենսդրությամբ չամրագրված նոր մոտեցումներ։
Հարկ է նշել, որ նախագծով հաստատվող N 2 հավելվածն ուժի մեջ է մտնելու վերը նշված իրավական ակտերն ուժի մեջ մտնելուց հետո, հետևաբար հաստատվող միջոցառմամբ ամրագրված դրույթների և գործող օրենդրության միջև հակասություն առկա չէ։

Միաժամանակ, Ֆինանսատնտեսական կոմիտեի 2022 թվականի հուլիսի 6-ի նիստի N ԿԱ/198-2022 արձանագրության 2-րդ կետի 1-ին ենթակետով տրված հանձնարարականի պահանջով նշվել է հետևյալը. ներդրումային ծրագրի ընդհանուր
ներդրումների արժեքում պետության կողմից կառուցվող ենթակառուցվածքների արժեքի չափը
նախատեսել 10-20 տոկոսի սահմաններում, և համապատասխան փոփոխությունը կատարվել է նախագծում։

	19. Տարածքային կառավարման և ենթակառուցվածքների նախարարություն
	18.08.2022 թ.

	««Ենթակառուցվածքներ ներդրումների դիմաց» օժանդակության տրամադրման միջոցառման իրականացման անհրաժեշտ բազային պահանջները, օժանդակության տրամադրման կարգը և պայմանները հաստատելու մասին» ՀՀ կառավարության որոշման նախագծի վերաբերյալ ՀՀ ՏԿԵՆ պետական գույքի կառավարման կոմիտեն (այսուհետ` Կոմիտե) իր լիազորությունների շրջանակներում դեռևս 2022 թվականի փետրվարի 18-ի թիվ ԳՍ//4166-2022 գրությամբ ներկայացրել է իր առաջարկները, սակայն ներկայացված առաջարկներն ամբողջությամբ չեն ընդունվել, ուստի Կոմիտեն մնում է նույն դիրքորոշման:
	Ընդունվել է ի գիտություն
Գույք ներդրումների դիմաց» միջոցառման հատվածը հանվել է Նախագծից






